
Амалдаги қонунчиликда туҳмат ва ҳақорат ҳаракатини 
содир этган шахс тўғридан-тўғри жиноий жавобгар-

ликка тортилиши белгиланган эди. Энди эса шахс шундай 
ҳаракатлари учун муқаддам маъмурий жавобгарликка тор-
тилганидан кейин бир йил давомида бу ҳуқуқбузарликни 
такроран содир этсагина, жиноий жавобгарликка тортилиши 
назарда тутилмоқда. Шунингдек, ёлғон ахборот тарқатганлик 
учун жавобгарлик белгиланмоқда. Порнографик маҳсулот-
ларни тарқатиш ва шафқатсизликни тарғиб қилганлик учун 
ҳам жарима миқдорлари ошириляпти. 

Албатта, мамлакатимизда очиқликни таъминлаш, сўз ва 
фикр эркинлиги, ахборот олиш кафолатларини кучайтириш 
бўйича изчил ислоҳотлар кетаётган бир пайтда ушбу қонун-
лар қабул қилиниши муҳим аҳамиятга эга.

Кейинги йилларда матбуот ва сўз эркинлиги бўйича амалга 
оширилаётган ислоҳотлар натижасида давлат ҳокимияти 

ва бошқарув органлари фаолиятининг очиқлик даражаси тобора 
ошмоқда. Жамиятда фикр айтиш эркинлигини таъминлайдиган 
очиқ мулоқот майдони яратилди. Шу билан бирга, шахснинг 
қадр-қимматини камситувчи, уни обрўсизлантиришга олиб 
келадиган ҳамда жамоат тартиби ёки хавфсизлигига таҳдид 
соладиган ахборотларни тарқатиш ҳоллари кўпайиб бормоқда.

Бундай шароитда фуқароларнинг ахборот ҳуқуқлари ҳи-
мояси кафолатларини таъминлайдиган ҳуқуқий асосларни 
яратиш муҳим ҳисобланади.

Шу ва шунга ўхшаш масалалар юзасидан қонунларга ўзгар-
тиш ва қўшимчалар киритилгани фуқароларни ёлғон ахборот, 
ҳақоратли сўзлардан ҳимоя этади ва ёшларнинг тарбиясига 
бўладиган хуружларнинг олдини олади.

Ёлғон ахборот тарқатганлик, бировнинг шаънига те-
гадиган, ҳақоратли сўзларни айтишга нисбатан қо-

нунларга киритилаётган ўзгартишларни замон талаби, деб 
ҳисоблайман. 

Масалан, нафақат порнографик ҳамда зўравонликни ёки 
шафқатсизликни тарғиб қилувчи маҳсулотларни тарқатиш, рек-
лама қилиш, намойиш этиш мақсадида тайёрлаш ёки Ўзбекистон 
Республикаси ҳудудига олиб кириш, Интернет тармоқларига жой-
лаштириш учун ҳам жавобгарлик белгиланмоқда. Хусусан, фуқа-
роларга базавий ҳисоблаш миқдорининг эллик бараваридан тўрт 
юз бараваригача, мансабдор шахсларга эса юз бараваридан 
тўрт юз эллик бараваригача миқдорда жарима белгиланмоқда.

Мазкур нормаларнинг қабул қилиниши фуқароларнинг 
ахборот олиш ҳуқуқларини ҳимоя қилади, инсонларнинг 
хулқ-атворига салбий таъсир кўрсатувчи материаллар ай-
ланмасига тўсиқ бўлади, деб ўйлайман. 

НУРОБОДНИНГ НУРОБОДНИНГ 
КУЧ-ҚУДРАТИ ОШМОҚДАКУЧ-ҚУДРАТИ ОШМОҚДА

Қуйи Чирчиқ туманидаги Беруний маданият саройида 
“Tashkent Cotton Textile cluster” (“TCT Cluster”) кластери 
томонидан жорий йил қишлоқ хўжалиги экинлари ҳосилини 
етиштириш якунларига бағишланган ҳосил байрами ташкил 
этилди. Тадбирда туман ҳокимлиги ва “TCT Cluster” кластери 
раҳбарияти ҳамда “TCT Cluster” таркибидаги “TCT Agro 
cluster” пахта-тўқимачилик, “TCT Rice” шоличилик, “TCT 
Fish” балиқчилик каби кластерларда меҳнат қилаётган 
ишчи-ходимлар иштирок этишди.

— Ўзбекистон Республикаси Президенти раислигида Мустақил 
Давлатлар Ҳамдўстлиги давлат раҳбарлари кенгашининг видеоан-
жуман шаклидаги мажлисида халқимиз фаровонлигини таъминлаш, 
минтақада янгича мулоқот муҳитини юзага келтириш бўйича страте-
гик таклифлар, ташаббуслар билдирилди.

Алоҳида таъкидлаш керакки, ушбу олий доирадаги анжуманга 
Ўзбекистон биринчи марта раҳбарлик қилди. Мажлисда МДҲ доира-
сидаги ҳамкорликнинг ҳолати ва устувор йўналишлари кўриб чиқил-
ди, шериклик муносабатларини мустаҳкамлаш бўйича биргаликдаги 
режалар белгилаб олинди.

Ўзбекистон Республикаси Президенти Шавкат Мирзиёев ўз нутқи-
да кўп қиррали ҳамкорликни кенгайтиришга доир қатор таклифларни, 
ташаббусларни илгари сурди. Бу ташаббусларни МДҲ давлатлари 
раҳбарлари юқори баҳолади, уларнинг ижтимоий аҳамиятини қўл-
ловчи фикрлар билдирилди.

Хусусан, бугунги шароитда мамлакатларимиз иқтисодиёти, сав-
до ва кооперация алоқаларини жадал суръатларда қайта тиклаш 
устувор вазифа экани таъкидланди. Мавжуд муаммоларга қарамай, 
Ўзбекистоннинг МДҲга аъзо бошқа мамлакатлар билан товар айир-
бошлаши барқарор ўсиб бораётгани кузатилмоқда. Айрим шериклар 
билан савдо жорий йилда 20 фоиздан зиёдга кўпайди. Бу катта ютуқ 
ҳисобланади, шунинг билан бирга, улкан имкониятлар борлигини 
англатади, албатта.

Саммит иштирокчилари самарали фаолияти учун пухта тайёр-
ланган таклиф, ташаббуслар учун, ҳамкорликни кучайтиришда дол-
зарб аҳамиятга эга бўлган ҳужжатлар, лойиҳалар учун Ўзбекистон 
томонига чуқур миннатдорлик билдиришди. Ўзбекистон Президенти 
МДҲ доирасида ижтимоий-иқтисодий алоқаларни янги даражага олиб 
чиқиш, мамлакатлар ўртасида иқтисодий интеграцияни кучайтириш, 
меҳнат ҳуқуқлари имкониятлари ва кафолатлари юзасидан муҳим 
таклиф ва ташаббусларни илгари сурди. 

Ҳозирги инқироз шароитида, дунёда мураккаб иқтисодий ҳолат 
бўлиб турган бир пайтда МДҲ давлатларининг ўзаро ҳамкорлиги ҳар 
томонлама аҳамиятлидир. Чунки ушбу давлатларнинг иқтисодиёти 
бир-бири билан боғланган, одамларда бир-бирини тушуниш имконияти 
юқори, узоқ йиллар давомида шаклланган алоқалар бор. Мустаҳкам 
алоқалар ва ишончли муносабатлар ҳудудларда ўзаро иқтисодий ҳам-
корликни кучайтириш, манфаатли битимлар имзоланиши учун катта 
имконият беради. Шунинг учун давлатимиз раҳбари саноат коопера-
цияси бўйича комплекс дастур ишлаб чиқиш зарурлигини қайд этди.

Ҳақиқаттан ҳам, саноат кооперацияси бўйича дастур ишлаб 
чиқиладиган бўлса, барча ҳудудларда сифатли маҳсулотлар ишлаб 
чиқариш имконияти ортади. Шу мақсадда агросаноат, машинасоз-
лик, электротехника, енгил ва озиқ-овқат саноати, фармацевтика ва 
бошқа устувор тармоқларда қўшма кластерлар ташкил этиш ташаб-
буси илгари сурилди. Бу лойиҳа маҳсулотлар рақобатбардошлигини 
оширишда, барқарор иш ўринларини яратишда муҳим аҳамиятга эга.

Яна бир асосий масала. Сир эмаски, дунёнинг ривожланиши 
жараёнида меҳнат миграцияси бўлиши табиийдир. Бу жараёнга 
етарли шароит яратиш энг устувор масала бўлиб турибди. МДҲ 
мамлакатларининг Ҳамдўстлик давлатларида меҳнат фаолиятини 
олиб бораётган фуқароларини ижтимоий ва ҳуқуқий ҳимоя қилиш ма-
саласи тобора долзарб аҳамият касб этмоқда. Шу муносабат билан 
Ўзбекистон раҳбари меҳнат мигрантлари ҳужжатларини ўзаро тан 
олишнинг ягона механизмини яратиш ва бу соҳада алоҳида дастур 
қабул қилиш вақти келганини қайд этди.

Очиғини айтиш керак, ҳозир мигрантларни ҳужжатлар, уларни 
расмийлаштириш билан боғлиқ масалалар қийнаяпти. Агар ўзаро 
ҳужжатларни тан олишнинг ягона механизми яратилса, мамлакати-
миз ташкилоти томонидан берилган ҳужжат бошқа давлат ташкилоти 
томонидан ҳам тан олинади. Яъни, меҳнат мигрантлари меҳнат ҳу-
қуқини амалга ошириш учун эмин-эркин ҳаракатланиб, бемалол ва 
бехавотир ишлаш имкониятига эга бўлади.

Парламент депутатлари жойларда сайлов округларида кўплаб 
учрашувлар ўтказмоқда. Аҳоли билан мулоқотлар давомида мам-
лакатимизда амалга оширилаётган кенг кўламли ислоҳотлар ҳақида 
тушунтиришлар олиб бориляпти. Айтиш керакки, ислоҳотларга 
нисбатан одамларнинг кайфияти ижобий, улар Ўзбекистондаги кенг 
қамровли янгиланиш ва ўзгаришларни юқори баҳоламоқда, аҳамияти 
тўғрисида ўз фикрини билдиряпти. 

Саммитда илгари сурилган ғоялар, ташаббуслар халқимиз томо-
нидан мамнуният билан кутиб олинди. Айниқса, фарзандлари, яқин-
лари чет элда ишлаб юрган оилалар, ота-оналар миграция бўйича 
мураккаб ҳужжатлаштириш тизимининг соддалаштирилиши билан 
боғлиқ таклифларни хурсандчилик билан қабул қилди.

Умуман олганда, давлатимиз раҳбарининг МДҲ саммитидаги нут-
қи иқтисодий шериклар билан алоқаларни мустаҳкам йўлга қўйиш, 
мамлакатимиз ва халқимиз манфаатини ифода этган яна бир муҳим 
ташаббус бўлди.

МУНОСАБАТ
ЎЗБЕКИСТОН 

ТАШАББУСЛАРИ ФАОЛ 
ҚЎЛЛАБ-ҚУВВАТЛАНМОҚДА

«ЎЗБЕКГИДРОЭНЕРГО»НИНГ ИНВЕСТИЦИЯВИЙ 
ЛОЙИҲАЛАРИ, МОДЕРНИЗАЦИЯ ИШЛАРИ
аҳолини узлуксиз электр энергия билан таъминлашга хизмат қилади

2021 йилда 16 та лойиҳа амалга 
оширилиши кўзда тутилган бўлиб, умумий 
қуввати 993,0 МВт, 2022 йилда 15 та лойиҳа 
бўлиб, умумий қуввати 931,2 МВт, 2023 йилда 

18 та лойиҳа, умумий қуввати 1002,2 МВтдан 
иборат янги қувватларнинг ишга туширилиши 
режалаштирилган.

ЭЛ-ЮРТ ДАСТУРХОНИ 
ТЎКИН БЎЛИШИГА
ўз ҳиссасини қўшганлар муносиб тақдирланди

Давоми 3-бетда. 

Давоми 3-бетда. 

Олий Мажлис Қонунчилик палатасида 
Жиноят процессуал кодексига ўзгартириш 
ва қўшимчалар киритиш тўғрисидаги ҳамда 
Маъмурий жавобгарлик тўғрисидаги кодексга 
ўзгартиш ва қўшимчалар киритиш ҳақидаги 
қонунлар лойиҳалари қизғин муҳокама этилиб, 
қабул қилинган эди. Яқинда Олий Мажлис 
Сенатининг ўнинчи ялпи мажлисида бу 
қонунлар кўриб чиқилиб тасдиқланди. 

Уларнинг мазмун-моҳияти тўғрисида 
фракциямиз аъзолари ўз фикр-мулоҳазаларини 
билдирмоқда.

Улуғбек ИНОЯТОВ,
Олий Мажлис Қонунчилик палатасидаги

ЎзХДП фракцияси раҳбари:

МУНОСАБАТCАЙЛОВЧИЛАР ҲУЗУРИДА

Истиқлолнинг 
ўттиз йиллик 
байрами
ҳар қачонгидан кўтаринки 
руҳда, юқори савияда 
нишонланади

Депутатлар фаол бўлса, 
мутасаддиларнинг масъулияти ошади

Ҳар бир давлатнинг ўз миллий бай-
рамлари, муҳим тарихий саналари бў-
лади. Мустақиллик нишонланадиган кун 
уларнинг ичида энг азизи, энг улуғидир. 
Чунки бу айём бутун халқнинг тақдири, 
юртнинг бугуни, эртаси, келажаги билан 
боғлиқ.

Президентимизнинг “Ўзбекистон Республикаси 
давлат мустақиллигининг ўттиз йиллик байрамига 
тайёргарлик кўриш ва уни юқори савияда ўтказиш 
тўғрисида”ги қарорини ўқир эканман, хаёлимдан кўп 
хотиралар ўтди. Бугун юртимизда бўлаётган ўзга-
ришларни бирин-кетин кўз олдимга келтириб, кўнг-
лим бир олам қувончга тўлди. Қарийб 30 йилдирки, 
халқимизнинг тарихий орзу-ҳаваслари, режалари 
рўёбга чиқмоқда, ютуқлари кўзга кўринмоқда, дунёга 
бўй чўзмоқда.

Қарорда эришилган ютуқлар муфассал кўрсатиб 
ўтилган. Ҳозир қайси соҳани олиб қарамайлик, ҳар 
бирида янгича ёндашув, янгича муносабатларни 
кўрамиз. Юртимизда фаол инвестиция сиёсати юри-
тилмоқда, замонавий корхоналар барпо этилмоқда, 
солиқ тизими тубдан ислоҳ қилиниб, тадбиркорлик 
ва хусусий мулкни ривожлантириш, барча соҳа ва 
тармоқларда инновация, илм-фан ютуқлари, янгича 
ва ижодий ёндашувларни жорий этишга алоҳида 
эътибор берилмоқда. Қишлоқ хўжалигида замонавий, 
истиқболли тармоқларга асос солиш, кластер тизи-
мини йўлга қўйиш, фермер хўжаликларининг натижа-
дорлигини кучайтириш бўйича амалий ишлар олиб 
борилмоқда.

Айниқса, “Обод қишлоқ” ва “Обод маҳалла” 
дастурлари асосида мамлакатимизнинг энг чекка 
ҳудудларига ҳам янгиланиш нафаси, бунёдкорлик 
руҳи олиб кирилмоқда. Одамларнинг фикри, дунёқа-
раши ўзгармоқда, қишлоқда турмуш маданияти ошиб 
бормоқда. Булар баландпарвоз гаплар эмас, балки 
реал воқеликдир.

Ҳар йили Президентимизнинг давлат мустақилли-
ги байрамини нишонлаш тўғрисидаги қарорида эълон 
қилинадиган шиорлар инсонни жуда қувонтиради. Бу 
шиорлар юрак-юрагимизга сингиб кетган сўзлардан 
тузилади. Ўзбекистон Республикаси давлат мустақил-
лигининг ўттиз йиллик тантаналари “Янги Ўзбекистон-
да эркин ва фаровон яшайлик!”, деган бош ғоя билан 
нишонланадиган бўлди. Бу сўзларнинг ҳар бирини 
чуқур ҳис этиб, алоҳида таҳлил қилмоғимиз лозим.

Ўзбекистон аталмиш буюк Ватанга халқимизнинг 
муҳаббатини ифодаловчи бу эзгу шиор ҳар бир хо-
надонга, ҳар бир юртдошимиз қалбига чексиз ғурур, 
фахр ва ифтихор бағишлайди. Бу бетакрор бай-
рам барча эзгу ниятли инсонларни бирлаштиради, 
уларнинг қалбида энг гўзал ва олижаноб туйғуларни 
уйғотади.

Қарорда таъкидланганидек, Ўзбекистон Рес-
публикаси давлат мустақиллигининг ўттиз йиллиги 
босиб ўтган ривожланиш йўлимизни сарҳисоб қилиш, 
мамлакатимизда амалга оширилаётган янгиланиш 
жараёнларини чуқур таҳлил қилиш орқали олдимизда 
турган устувор вазифа – Ўзбекистоннинг янги тарақ-
қиёт даври учун пойдевор яратишга қаратилган саъй-
ҳаракатларимизни янада кучайтиришда ғоят муҳим 
аҳамият касб этади. 

Ҳақиқаттан ҳам, барча ютуқ ва муваффақиятла-
римизнинг асосий манбаи бўлган Ватанимиз мус-
тақиллигининг моҳияти ва аҳамияти, халқимизнинг 
фидокорона меҳнати, эзгу орзу-интилишларини фар-
зандларимизга тушунтириш, тарғибот қилиш унинг 
шукуҳини янада оширади, деб ўйлайман.

Давлатимиз раҳбари қароридан кўриниб турибди-
ки, Истиқлолнинг ўттиз йиллик байрами ҳар қачонги-
дан кўтаринки руҳда, юқори савияда нишонланади. 
Энг улуғ ва энг азиз бу байрамга тайёргарлик биз 
депутатлар зиммасига улкан вазифаларни юклайди. 
Мустақилликнинг қадр-қиммати, ўтган ўттиз йилда 
эришилган ютуқлари ва уларнинг бош омили тўғриси-
да халқимизга ҳаётий мисоллар билан ҳикоя қилмо-
ғимиз лозим. Мустақиллик қадрини қанчалик чуқур 
англасак, уни шунчалик эъзозлаймиз.

Муқаддас ЎРОЗАЛИЕВА,
Олий Мажлис Қонунчилик палатаси депутати,

ЎзХДП фракцияси аъзоси.

Олий Мажлис Қонунчилик пала-
таси депутати, ЎзХДП фракцияси 
аъзоси Мавжуда Ҳасанова Узун 
туманида бўлиб, сайловчиларнинг 
мурожаатларини ҳал этиш бўйича 
амалий ёрдам кўрсатди. Хусусан, 
Узун тумани 2-сектор ҳудудида ўт-
казилган учрашувда фуқароларнинг 
таклиф-мулоҳазалари, муаммолари 
тингланди.

«Янги йўл» маҳалла фуқаролар 
йиғини раиси Муродулло Нозимов 
кўп қаватли уйларда табиий газ 
тармоғига уланиш муаммоси бўйича 
амалий ёрдам сўради. Шунингдек, 
«Баҳористон» маҳалла фуқаролар 
йиғини Носир Рамазонов кўчасида 
яшовчи фуқаро Бобоназар Пўлатов, 
Жўра Тилаков ҳам табиий газ тар-
моғига уланиш, трансформаторни 
таъмирлаш, электр симёғочларни 
алмаштириш ҳамда «Гулистон» 
кўчасига қум-шағал тўкиш бўйича 
мурожаат қилди. Мазкур масалалар 
жойига чиқиб ўрганилди. Натижада 
трансформатор таъмири бўйича 
туман электр корхонасига тавсия 
берилди. Мазкур масалалар ижобий 
ҳал этилди. «Баҳористон» маҳалла-
сида янги трансформатор ўрнатил-
ди. «Гулистон» кўчасига қум-шағал 
тўкиш масаласи бўйича тумандаги 
4-сектор мутасаддилари шуғуллана-
диган бўлди.

Депутат Мавжуда Ҳасанова «Оқ 
остона» маҳалласида ҳам бўлди. 
Аҳоли унга ичимлик суви масаласи 
кўпдан буён қийнаётганини бил-
диришди. Мурожаат ўрганилгач, 
мавжуд сув қудуғига сув минораси 

ўрнатиш дастур асосида амалга 
оширилиши учун таклиф берилиши 
тушунтирилди.

Депутат «Обод юрт» маҳалласи-
нинг Отчопар қишлоғига борганида 
Вазирлар Маҳкамасининг 2020 йил 
30-июлдаги 459-сонли қарори асо-
сида 30 та хонадонни ўз таркибига 
олувчи 35 гектар ер майдонида 270 
метр сув қудуғи қазилганини кўрди. 
Унга инқирозга қарши курашиш жам-
ғармасидан 120 миллион сўм суб-
сидия берилиши режалаштирилган 
экан. Бироқ мазкур масала охирига 
етказилмаган. Сайловчилар шу ма-
салалар юзасидан ҳам депутатдан 
ёрдам сўради.

Шунингдек, Узун туман марказий 
шифохонасини капитал таъмирлаш 
ишлари режага киритилган. Аммо 
амалда маблағ ажратилмаган. 

«Қарашиқ» маҳалла йиғини раи-
си Ҳикматилло Бобоев 32 та аҳоли 
яшаш хонадонларида зах сувларни 
тортиш, 2 км. деренажни тозалаш 
ишларини олиб бориш кераклигини 
таъкидлади. Мурожаат бўйича рес-
публика ташкилотларига депутатлик 
сўрови юборилиши тушунтирилди.

Учрашувларда тегишли ташки-
лотлар масъуллари ўз йўналишлари 
бўйича бўлган мурожаатларни назо-
ратга олишларини билдиришди.

Олий Мажлис Қонунчилик па-
латаси депутати, Халқ демокра-
тик партияси фракцияси аъзоси 
Анвархон Темиров ҳам Косонсой 
туманидаги ижтимоий масалалар-
ни ўрганди. Тумандаги 28-сонли 
ҳамда депутат томонидан 2020 

йил 19-ноябрь санасидаги Халқ 
таълими вазирлигига инвестиция 
дастурига киритилиши сўралган 
22-сонли умумий-ўрта таълим мак-
таблари фаолияти таҳлил қилинди. 
Маълум бўлишича, иккала таълим 
муассасасида ҳам пандемия шарои-
тида таълим-тарбия жараёни яхши 
ташкил этилган. Шунингдек, ўрга-
ниш жараёнида мактабларда қатор 
муаммолар борлиги аниқланди. 
Улар юзасидан мутасадди ташкилот 
вакилларига кўрсатмалар берилди. 
Ечими назоратга олинадиган бўлди.

Тумандаги «Сой бўйи», «Гу-
зар», «Боғ», «Чак», «Булоқбоши», 
«Хонқўрғон», «Узунқишлоқ» каби 
маҳалла фуқаролар йиғинларидаги 
қарийб 57 минг фуқарога хизмат 
кўрсатадиган «Тергачи» шифохона-
сининг бугунги кундаги ҳолати яқин-
дан ўрганилди, шифокорлар билан 
суҳбатлашилди.

Ушбу шифохона 1989 йилда ту-
ман марказий шифохонаси бўлиб, 
иш бошлаганидан буён жорий ва 
капитал таъмирлаш ишлари олиб 
борилмаган. Шифохона биносида ис-
сиқлик билан таьминлаш ва таъмир-
лаш ишлари бир бошланиб, тўхтаб 
қолган. Сув таъминоти тизими мав-
жуд эмас. Бўлимлардаги шароитлар-
ни қониқарли, деб бўлмайди. Депутат 
бу муаммоларнинг туб илдизи билан 
қизиқди. Мутасадди ташкилотлар 
билан боғланди. Туман ҳокимлиги 
ҳамда туман тиббиёт бирлашмаси 
ҳамкорлигида 2021 йилда туман 
бюджети манзилли рўйхати асосида 
таъмирлаш ишлари олиб борилиши 

режалаштирилди.
Олий Мажлис Қонунчилик пала-

таси депутати Қизилгул Қосимова 
Бўстонлиқ туманига борди. Туман 
ҳокимлиги биносида сайловчилар 
билан учрашув ўтказди. 

Қабул қилинган қонунлар қандай 
ишлаяпти? Жамиятимизда қандай 
қонунларга, қайси қонуннинг қандай 
меъёрларини мустаҳкамлашга эҳ-
тиёж юзага келмоқда? Сайловчилар, 
хусусан, электорат вакилларининг 
муаммолари ҳал бўлиши учун нима 
қилмоқ керак? Депутат учрашув мо-
байнида ушбу масалаларга эътибор 
қаратди.

Шундан сўнг сайлов округларида 
аҳолини ўйлантираётган муаммолар 
таҳлил этилиб, уларни ҳал этишга 
амалий ёрдам кўрсатилди.

Депутат ва ҳокимлик вакиллари 
Бўстонлиқ туманидаги “Чорбоғ” ҳуду-
дида қурилиши тўхтаб қолган касал-
хона ва поликлиникага боришди. ТТБ 
бошлиғи ва вилоят ССБнинг қурилиш 
ишлари бўйича ўринбосари ва бошқа 
мутасаддилар билан шу ҳақида ат-
рофлича гаплашилди, муаммони ҳал 
этишга эътибор қаратилди.

— Ушбу шифохоналар ишга 
тушса, қанчадан-қанча одамларнинг 
оғири енгил бўлади, узоқ йўл босиб, 
касалхонага боришга ҳожат қолмай-
ди. Аҳолига тез ва сифатли тиббий 
хизмат кўрсатиш сифати ошади. 
Муаммони яқин орада ҳал этиш чора-
ларини кўришимиз керак. Мутасадди 
ташкилотлар раҳбарлари чала қолган 
ишларни тугатишга, шифохонани жи-
ҳозлаб, яқин кунларда топширишга 
ваъда беришди, – дейди депутат.

Туман ҳокими Жўрабек Аҳмедов 
ҳамда депутат Қизилгул Қосимова 
ёшлар билан учрашув ўтказди. Унда 
ёшлар бандлигини таъминлаш, ёш 
тадбиркорлар учун кредит бериш, 
ногиронликни белгилаш, уй олишда 
субсидиялар ажратиш, йўл ва ком-
мунал масалалардаги муаммолар 
очиқ-ойдин айтилди. Йиғилишда 
ёшларнинг ушбу йўналишлардаги 
мурожаатларини ҳал этиш бўйича 
туман мутасаддиларига қатор топши-
риқлар берилди.

Олий Мажлис Қонунчилик па-
латаси депутати, Халқ демократик 
партияси фракцияси аъзоси Зуҳра 
Шадиева Тошкент вилояти Оққўр-
ғон туманидаги марказий поли-
клиникада яратилган қулайликлар, 
кадрлар таъминоти, хизматлар 
сифатини яхшилаш масалалари 
билан танишди. 

Ўрганиш жараёнида бирламчи 
тиббий-санитария ёрдами кўрсатиш 
сифати ва самарадорлигини оши-
риш бўйича белгиланган вазифалар 

ижроси таҳил қилинди. Муаммо ва 
камчиликларни бартараф этиш чо-
ралари кўриладиган бўлди.

Шунингдек, депутат тумандаги 
ақлий ривожланишда нуқсони бор 
болалар интернатидаги яшаш ша-
роити, ўқиб-ўрганиш учун ўтиладиган 
махсус машғулотлар жараёни, мод-
дий-техник таъминот ҳолати билан 
бевосита танишди.

Интернат фаолияти билан боғлиқ 
масалаларни ҳал этишга депутат 
мунтазам равишда ёрдам кўрсата-
диган бўлди.

Айтиш керакки, ҳар бир депутат 
сайлов округидаги вазиятдан мун-
тазам равишда хабордор бўлиш 
мақсадида ўз ҳудудидаги Халқ қа-
булхоналари билан доимий алоқа 
ўрнатмоқда. 

Фарғона туманидаги Халқ қабул-
хонасида Олий Мажлис Қонунчилик 
палатаси депутати Дилбар Мамад-
жанова, туман ҳокими ҳамда масъ-
ул раҳбарлар иштирокида ташкил 
этилган қабулда ҳам аҳолини қийнаб 
келаётган бир қатор муаммолар жо-
йида ечимини топди. 

Мисол учун, учрашувда Фарғона 
тумани «Саноат» МФЙда яшовчи 
Ирода Мўйдинова кўзи ожиз фарзан-
дини Россия Федерациясида даво-
латиш учун 30 миллион сўм маблағ 
ажратиш масаласида ёрдам сўради. 
Туман мутасаддилари ёрдами билан 
ҳомийлар кўмагида мурожаатчининг 
пластик картасига керакли маблағ 
ўтказиб берилди.

Шунингдек, «Ёрдон» МФЙда 
яшовчи фуқаро Мафтунахон Сал-
лаева ногирон фарзандига машғулот 
учун махсус велосипед сўради. Ҳо-
мийлар томонидан велосипед олиб 
берилиши маълум қилинди.

Шунингдек, Лоғон қишлоғи, Хур-
шиди Тобон МФЙ да бўлган учра-
шувларда фуқаро Омонали Аҳмедов, 
Мўминжон Мўйдиновнинг ҳудудаги 
сув минорасини таъмирлаш ҳамда 
Ризо, Ўзбек кўчаларини ичимлик 
суви билан таъминлашда кўмак 
кераклигини билдирди. Мурожаат-
ларига жавобан вилоят «Сувоқава» 
ташкилоти раҳбари амалий ёрдам 
беришини маълум қилди.

Депутатларнинг сайлов округла-
рида сайловчилар билан ўтказилган 
учрашувлари ва аҳоли мурожаатла-
рини ўрганиш жараёнида жойлар-
даги кўплаб муаммолар аниқланди. 
Уларнинг бир қисми жойида ҳал 
этилди. Қолганлари назоратга олин-
ди. 

Ўзбекистон ХДП 
Марказий Кенгаши 
Ахборот хизмати.

Олий Мажлис Қонунчилик палатасидаги 
Ўзбекистон ХДП фракцияси аъзолари 17-21 
декабрь кунлари сайлов округларида бўлиб, аҳоли 
билан юзма-юз мулоқот қилди. Жараён давомида 
ҳудудлардаги муаммолар ўрганилиб, қонунчиликка 
таклифлар олинди. 

Мавзуга дахлдор бир ривоят эсга тушиб 
қолди. Подшоҳнинг саройида иккита олим хиз-
мат қиларкан. Улардан бири жуда донишманд 
бўлиб, довруғи олисларга кетган, шу боис 
иккинчиси унга ҳасад қиларкан. Ҳасадгўй до-
нишмандни шарманда қилиш учун бир ҳийла 
ўйлабди. У подшоҳга бориб, дебди:

– Ҳамманинг кўз олдида суюкли алломан-
гизни бир имтиҳон қилиб кўринг.

– Қандай қилиб имтиҳон қилай? У барибир 
ҳамма нарсани билади-ку!

– Мен ҳозир айтадиган саволни берсангиз, 
у жавоб беролмайди.

– Айт, у қандай савол экан?
– Ҳовучингизга капалакни қамаб, бу нима 

деб сўрайсиз? Агар топа олса, яна “У тирикми 
ёки ўликми?” деб сўрайсиз. Агар “Ўлик” деса, 
ховучингизни очиб, капалакни учириб юборасиз. 
Агар “Тирик” деса, ҳовучингизни секин қисиб, 
капалакни ўлдириб қўясиз. Шунда у шарманда 
бўлади.

Подшоҳ имтиҳонга рози бўлибди. Сарой 
аёнларини йиғиб, ўша саволни берибди. До-
нишманд ҳовучда капалак борлигини дарҳол 
айтибди. Ҳал қилувчи савол берилганда ҳам 
ўзини йўқотмабди.

– Ҳаммаси шоҳоншоҳнинг ўз қўлида! – деб 
жавоб берибди. Подшоҳ донишманднинг елка-
сига қоқиб, зар чопон кийдирибди. Ҳасадгўйни 
эса саройдан ҳайдаб юборибди.

Қиссадан ҳисса шуки, дарҳақиқат, жуда кўп 
нарса хом сут эмган банданинг ўз қўлида. Хом 
сут эмган банда эса, буюк рус шоири Пушкин 
афсусланиб айтганидек, эринчоқ ва кўп нарсага 
қизиқмайди.

Раҳматли қизиқчи Ҳожибой Тожибойнинг 
шундай бир ҳангомаси бор: .Яҳудий дарднинг 
олдини олиш учун касал бўлмай туриб дўх-
тирга учраркан, рус касал бўлгач, шифокорга 
бораркан, ўзбек эса касалликни ўтказвориб, гуп 

этиб йиқилгач, замбилга солиниб касалхонага 
келтириларкан. Қарангки,саломатлигига энг 
беэътибор халқ ҳам ўзимиз экан.

Москвада инсон саломатлигини тиклаш инс-
титутини ташкил этган машҳур ватандошимиз 
Мирзакарим Норбековнинг соғломлаштириш 
машғулотлари дунёнинг жуда кўп мамлакатла-
рида, жумладан Тошкентда ҳам узоқ йиллар-
дан буён мунтазам ўтказилмоқда. Унда жуда 
кўп дардлардан ҳеч қандай дори – дармонсиз 
халос бўлиш йўллари ўргатилади. Ҳозирги 
замонда дунё миқёсида сохта дорилар хатарли 
равишда кўпайиб бораётганини инобатга олсак, 
Норбеков дарсларининг аҳамиятини тасаввур 
қилиш мумкин. Жаҳон соғлиқни сақлаш таш-
килотининг эътироф этишича, Норбековнинг 
соғломлаштириш машғулотлари энг самарали 
усул дея тан олинган. Норбековнинг жуда кўп 
тилларга таржима қилинган ва бестселлерга 
айланган айрим китоблари, (улар рус тилида 
ёзилган) жумладан, “Миллион текин маслаҳат 
топиш йўли ёҳуд жўжалар қаерда қишлайди”, 
“Ўз устингда ишла”, “Саломатлик калити ёҳуд 
кўзойнаксиз ҳаёт сари” каби ноёб асарлари 
ўзбек тилига ҳам таржима қилинган.

Агар ростдан ҳам ҳамма дардлардан дори 
– дармонсиз халос бўлиш мумкин бўлса, нега 
одамлар ўзини қийнаб, дўхтирларга қатнайди, 
заҳардан қиммат дориларни ютиб, вужудини 
азоблайди? Нега Норбековнинг машғулотла-
ри халқ орасида оммалашиб кетмаган деган 
табиий саволлар туғилади. Бу саволларга 
Норбековнинг ўзи “Аргументи и факти” деган 
газетадаги чиқишида асосли жавоб берган. 
Машҳур аллома ўзининг соғломлаштириш маш-
ғулотлари аввало иродали, ҳафсалали инсон-
лар учун мўлжалланганини таъкидлаб ўтади..
Афсуски,иродали, ҳафсалали одамлар кўп эмас 
экан. Ваҳоланки, ҳамма соғлом бўлгиси, узоқ 
яшагиси келади...

Мен ўзим икки марта Норбековнинг сало-
матлик машғулотларида қатнашдим.Фарзанд-
ларимни ҳам олиб бордим.Машғулотларда 
берилган ҳамма маслаҳатларга юз фоиз амал 
қилаяпман деёлмайман, аммо айрим муҳим 
қоида – ўгитларни баҳоли қудрат бажаряп-
ман. Муҳими – соғлом бўлиш аввало юз фоиз 
одамнинг ўзига боғлиқ эканига тўла ишондим, 
соғлом турмуш тарзига амал қиладиган бўлдим.
Натижа ёмон бўлмаяпти...

Соғлом турмуш тарзига амал қилиш айниқса 
ҳозирги пандемия шароитида жуда ҳам муҳим-
дир. Давлатимиз раҳбарининг саломатлик ҳақида 
чиқараётган қарор ва фармонларида ҳам бу ма-
салага алоҳида эътибор қаратилаётгани бежиз 
эмас.Содда қилиб айтганда, соғ-саломат бўлиб 
юриш одамнинг ўз қўлида. Афсуски, бу кўҳна 
ҳақиқатни ҳаммага англатиш осон эмас экан.

Айрим одамларга соғлом турмуш тарзи ҳа-
қида гапирсангиз энсаси қотади, бунақа китобий 
гапларингни қўй, ўладиган дунёда барибир бир 
кун ўламиз дейишади. Бундай мулоҳаза, таъбир 
жоиз бўлса, жаҳолат аломатидир.Шунақа гум-
роҳ бандалар бадантарбия билан шуғулланиш 
у ёқда турсин, бир бекатлик йўлни ҳам пиёда 
босиб ўтмайди. Касалликларнинг асосий сабаб-
ларидан бири – камхаракатлилик экани хаёлига 
келмайди.Тиббиёт илмининг асосчиси, буюк Абу 
Али ибн Сино шундай деган: «Агар мунтазам 
равишда бадантарбия машқлари билан шу-
ғулланилса, дори-дармонга эҳтиёж қолмайди”.

Ўша гумроҳ кимсалар тўй-тўлқинларда, 
зиёфатларда йиқилиб қолгунча ароқ ичишади, 

бўкиб қолгунча овқат ейишади, тўйиб овқат ейиш 
ниҳоятда зиён одат эканини билмайди, билса-да, 
нафсини тиёлмайди, ўзи тўйса ҳам кўзи тўймай-
ди. Мошинасига бензинни танлаб, сифатлисини 
қуяди, ичаётган ароқнинг сифатига эса эътибор 
бермайди, ваҳоланки, мошинанинг эҳтиёт қисми 
бор, ишкал чиқса уни бошқасига алмаштириш 
мумкин, ишдан чиққан ошқозонни эса бошқасига 
алмаштириб бўлмайди...

Аҳолининг тиббий маданиятини ошириш, 
баркамол авлоднинг саломатлигини мустаҳ-
камлаш, болалар спортини ривожлантириш 
юзасидан давлатимиз тинмай ғамхўрлик 
қилмоқда.Бир қатор амалий чора-тадбирлар 
кўрилмоқда.Давлатимиз томонидан йиллар-
нинг “Соғлом авлод йили”, “Оналар ва болалар 
йили”, “Сиҳат – саломатлик йили”, “Ҳомийлар 
ва шифокорлар йили” дея номланиши бевосита 
юртимиз аҳолисининг жисмонан соғлом, руҳан 
тетик бўлишлари, уларнинг соғлиги давлати-
миз эътиборида эканлигидан далолат беради. 
Шунингдек, болалар спортини ривожлантириш 
бўйича амалга оширилаётган тадбирлар, спорт 
мусобақалари, болалар, ёшлар учун кўплаб 
спорт майдончалари, сув ҳавзалари қурилаётга-
ни эътиборга моликдир.Бундай хайрли ишларни 
амалга ошириш фақат тиббиёт ходимларининг-
гина эмас, ҳар бир фуқаронинг бурчи, вазифа-
сидир.Зеро, саломатлик – туман бойликдир.

Шодмон ОТАБЕК,
Ўзбекистонда хизмат кўрсатган 

маданият ходими.

«ДАВОЛАНИШГА ПУЛИНГИЗ БЎЛМАСА, 
САЛОМАТ БЎЛИНГ!»

Яқинда бир китобни варақлаб ўтириб, юқоридаги ҳазил иборани 
ўқиб қолдим.Кулимсираб қўйдим-у яна ўйга толдим. Ҳазилда жон бор 
эди-да. Дарҳақиқат, касал бўлгач, дўхтирларга, шофохоналарга қатнаб, 
овораи сарсон бўлиб, қимматбаҳо дориларни харид қилиб, бола-чақалар, 
яқинларнинг ҳам ҳаловатини бузиб, азоб чекиб юргандан кўра касал 
бўлмай, соппа – соғ юрган минг карра афзал эмасми? Бу гап айтишга осон, 
албатта. Шу ўринда “ Ҳаммаси одамнинг ўзига боғлиқ” десак, янги гап айтган 
бўлмаймиз. Аммо кўҳна ҳақиқатларни эслатиб туриш фойдадан ҳоли эмас.

МАТБУОТ АНЖУМАНИ

ҲОСИЛ БАЙРАМИ

ЭЛ-ЮРТ ДАСТУРХОНИ 
ТЎКИН БЎЛИШИГА

Ўзбекистон Республикаси 
Президенти Администрацияси 
ҳузуридаги Ахборот ва оммавий 
коммуникациялар агентлигида 
“Ўзбекгидроэнерго” акциядорлик 
жамияти томонидан “2020 йил 
давомида амалга оширилган 
ишлар ҳамда 2021 йилдаги 
режалар” мавзуида матбуот 
анжумани ўтказилди.

Тадбирда мамлакатимизда электр 
энергияси тармоғини ривожлантириш, 
барқарор ва узлуксиз электр энергия-
сини ишлаб чиқариш ҳамда гидро-
энергетика соҳасида янги ГЭСларни 
ишга тушириш, мавжудларини модер-
низация қилиш борасида “Ўзбекгид-
роэнерго” акциядорлик жамияти ушбу 
соҳадаги ягона ташкилот эканлиги 
таъкидланди. Шунингдек, жамият то-
монидан бугунги кунда республикамиз-
да табиий сув энергиясидан оқилона 
фойдаланган ҳолда янги ГЭСларни 
қуриш борасида тизимли ишлар амал-
га ошириб келинаётганлиги ҳақида ҳам 
маълумотлар берилди.

 — Жорий йилда жамиятимиз тас-
диқлаган “Лойиҳа офислари” томони-
дан 23 та инвестициявий лойиҳалар 
доирасида ишлаб чиқариш қуввати 

325,5 МВт бўлган, умумий қиймати 
3616,1 миллиард сўмлик лойиҳалар 
асосида ишларни давом эттирмоқ-
дамиз, — дейди “Ўзбекгидроэнерго” 
акциядорлик жамияти бошқарув раи-
сининг ўринбосари Ҳасан Ҳайдаров. 
— Хусусан, халқаро молия ташки-
лотлари маблағлари ҳисобидан 11 та 
истиқболли, яъни Франция тараққиёт 
агентлиги маблағи ҳисобидан 3 та, 
Осиё тараққиёт банки маблағидан ҳам 
3 та, Европа тикланиш ва тараққиёт 
банки маблағидан эса 5 та лойиҳа 
асосида янги ГЭСларни қуриш ва мо-
дернизация қилиш борасида амалий 
ишлар бошлаб юборилган. Шу ўринда 
яна бир маълумотни айтиб ўтмоқчи 
эдим. Жамиятимиз инвестиция дасту-
ри доирасида истиқболли лойиҳалар-
ни амалга ошириш борасида тизимли 
ишларни йўлга қўйган бўлиб, улар йил-
лар кесимида босқичма-босқич амалга 
оширилади. Жумладан, 2021 йилда 16 
та лойиҳа амалга оширилиши кўзда 
тутилган бўлиб, умумий қуввати 993,0 
МВт, 2022 йилда 15 та лойиҳа бўлиб, 
умумий қуввати 931,2 МВт, 2023 йилда 
18 та лойиҳа, умумий қуввати 1002,2 
МВтдан иборат янги қувватларнинг 
ишга туширилиши режалаштирилган.

Бундан ташқари, жамият томо-
нидан жорий йилнинг январь-июль 
ойларида 7,1 МВт қувватга эга “Шаҳ-
рихон ГЭСлар каскади” УК (ЖФК-2) ва 
15,3 МВт қувватли “Қодирия ГЭСлар 
каскади” УК (ГЭС-3) модернизация 
қилиниб, фойдаланишга топширилди 
ҳамда 179,2 миллион кВт.соат электр 
энергиясини ишлаб чиқариш имкония-
ти яратилди. Қолаверса, бугунги кунда 
“Тошкент ГЭСлар каскади” УК (ГЭС-9) 
ҳамда “Қуйи Бўзсув ГЭСлар каскади” 
УК (ГЭС-14)да модернизация қилиш 
ишлари якунига етиб қолган.

Шунингдек, Президентимизнинг  
2017 йил 2 майдаги “2017-2021 
йилларда гидроэнергетикани ривож-
лантириш чора-тадбирлари Дастури 
тўғрисида”ги ҳамда 2018 йил 19 
декабрдаги “Ўзбекистон Республи-
касининг 2019 йилга мўлжалланган 
Инвестиция дастурини амалга оши-
риш чора-тадбирлари тўғрисида”ги 
қарорлари асосида “Зарчоб-1” кичик 
ГЭСда қурилиш-монтаж ишлари 
якунланиб, созлаш ва синовдан 
ўтказиш ҳамда автоматик тизим 
бошқарувини марказлашган бош-
қармадан бошқариш ишлари амалга 
оширилмоқда.

— Жамиятимизнинг молиявий 
барқарорлигини ва инвестициявий 
жозибадорлигини аниқлаш ва баҳолаш 
мақсадида жорий йилнинг июнь ойида 
халқаро кредит рейтингини олиш учун 
дунёнинг етакчи “учлик” рейтинг агент-
ликларидан бири ҳисобланган “Fitch 
Ratings” халқаро рейтинг агентлиги би-
лан шартнома имзоладик, — дейди “Ўз-
бекгидроэнерго” акциядорлик жамияти 
бўлим бошлиғи Лазизхўжа Усмонов. 
— Ушбу халқаро рейтинг агентлиги жа-
миятнинг нафақат молиявий-иқтисодий 
ҳолатини ўрганди, балки унинг корпо-
ратив бошқарув тизими, бизнес стра-
тегияси, ички норматив ҳужжатларнинг 
юритилиши ва бошқа йўналишларни 
ҳам чуқур ўрганиб таҳлил қилди. На-
тижада жамиятимиз республикамизда 
ишлаб чиқарувчи корхоналар орасида 
биринчилардан бўлиб, “Fitch Ratings” 
халқаро кредит рейтингининг “В+” (бар-
қарор) даражасини қўлга киритди.

Мазкур рейтинг даражаси жамият-
ни жаҳоннинг машҳур инвесторлар бо-
зорларига аниқ бизнес стратегиясига, 
шаффоф молиявий ҳисоботларига ва 
кучли корпоратив бошқарув тизимига 
эга биринчи ўзбек ишлаб чиқарувчи 
корхона сифатида танитди, дейиш 
мумкин. Мазкур ютуқнинг аҳамиятли 
томони шундаки, келгусида жамияти-
мизнинг иқтисодий барқарорлигини 
янада ошириш билан бирга, инвести-
ция лойиҳаларини амалга оширишда 
хорижий кредитларни давлат кафо-
латисиз тўғридан-тўғри жалб қилиш 
имкониятини беради.

Бундан ташқари, “Fitch Ratings” 
халқаро рейтинг агентлиги томонидан 
берилган “В+” (барқарор) даражаси-
даги рейтинги келгусида жамиятга ўз 
евробондларини Лондон фонд биржа-
сига жойлаштириш имкониятини ҳам 
яратади.

Тадбир сўнггида бугунги кунда аҳо-
лини узлуксиз электр энергия билан 
таъминлаш борасида журналистларни 
қизиқтирган саволларга мутахассислар 
жавоб қайтарди.

Тоштемир ХУДОЙҚУЛОВ,
“Ўзбекистон овози” мухбири.

— Президентимиз Қишлоқ хўжалиги ходимлари куни 
муносабати билан йўллаган байрам табригида пахтачи-
ликда барчага намуна бўлган илғорлар сафида тумани-
миздаги “TCT Cluster” кластерини ҳам алоҳида эътироф 
этганлиги бизни бениҳоя қувонтирди, — дейди Акмалхон 
Холмуродов. — Қолаверса, туманимизда кластер фаолияти 
йўлга қўйилиши натижасида бугунги кунда аҳолимизнинг 9 
минг нафарга яқини доимий иш билан таъминланди. Бун-
дан ташқари, сўнгги икки йилда ғалла, пахта, шоли каби 
қишлоқ хўжалик маҳсулотларидан юқори ҳосил олишга 
эришилди. Ўрни келганда айтиш керакки, кейинги ўн йилда 
Қуйи Чирчиқ қишлоқ хўжалик маҳсулотлари етиштиришда 
республикамизнинг энг қолоқ туманлари қаторида бўлган. 
Бугунга келиб дунёда рўй бераётган пандемиянинг сал-
бий таъсирига қарамасдан, туманда фаолият юритаётган 
қишлоқ хўжалиги корхоналари томонидан 12 миллион 370 
минг АҚШ доллари қийматига эга бўлган 19 минг тонна 
мева-сабзавот Хитой, Россия, Туркия, Туркманистон ва 
Афғонистон каби давлатларга экспорт қилинди.

— “Tashkent Cotton Textile cluster” (“TCT Cluster”) класте-
рида меҳнат қилаётган 9 мингга яқин ишчи-ходимни ҳосил 
байрами билан чин дилдан муборак этаман, — дейди 
Фирузбек Акобиров. — Бундан 3 йил олдин тумандаги фер-
мер хўжаликларида меҳнат қилаётган ишчиларнинг ойлик 
маоши 550 минг сўм бўлган бўлса, бугунга келиб кластер 
тизимига ўтилганидан кейин 4 баробардан ҳам юқори 
бўлди, яъни, 2 миллион 100 минг сўмдан 5-6 миллион сўм-
гача кўтарилди. Улар йил ўн икки ой ойлик маоши билан 
узлуксиз таъминланиб келмоқда. Энг муҳими, туманда 
мавсумий ишчи, деган тушунчага барҳам берилди. Бундан 
ташқари, фермер хўжаликлари даврида 7,9 миллиард сўм 
солиқ тўланган бўлса, кластер фаолияти йўлга қўйилгандан 
сўнг, яъни, 2019 йилда 28,7 миллиард сўм солиқ тўланган 

бўлса, жорий йилда ушбу кўрсаткич янада ошиб, 51 мил-
лиард сўмни ташкил этди.

Аҳоли бандлигини таъминлашга қаратилган ишларни 
келгуси йилда ҳам давом эттирамиз. Биринчи навбатда ту-
манда “Темир дафтар”га киритилган оилаларни моддий ва 
маънавий жиҳатдан қўллаб-қувватлаш билан бирга уларни 
доимий иш билан таъминлаш устувор вазифаларимиздан 
биридир. Яна шуни айтишим мумкинки, асосий мақсадла-
римиздан бири – бу туманда саноатни ривожлантиришдир. 
Жорий йилда инвесторимиз ташаббуси билан Туркиянинг 
“Yashar Makina” компаниясининг энг сўнгги русумдаги ус-
куна ва дастгоҳлари билан жиҳозланган Марказий Осиёда 
ягона шолини қайта ишловчи завод ишга туширилди. Бу 
завод бир мавсумнинг ўзида 40 минг тоннагача шолини 
қайта ишлаш қувватига эга. 2021 йилда ҳам инвестициявий 
лойиҳаларимизни давом эттирган ҳолда 5 миллион АҚШ 
долларилик инвестиция ҳисобига чигитни қайта ишлаш 
заводини ҳамда 2,5 миллион АҚШ долларилик гўшт етиш-
тиришга ихтисослаштирилган, бошланғич қуввати 2000 
бош қорамолга мўлжалланган чорвачилик комплексини ва 
шунга ўхшаган бошқа йирик лойиҳаларни амалга ошириш-
ни мақсад қилганмиз.

Ҳосил байрами тадбирида йил давомида ўзининг на-
мунали меҳнати билан бошқаларга ўрнак бўлган бир гуруҳ 
ишчи-ходимлар қимматбаҳо совғалар ва фахрий ёрлиқлар 
билан тақдирланди. Эл севган, ардоқлаган санъаткор-
ларнинг куй-қўшиқлари тантанали тадбирга ўзгача шукуҳ 
бағишлади.

Байрам иштирокчилари қилган меҳнатлари, эришган 
ютуқлари завқини, роҳатини ҳис этишди. Янги — 2021 
йилни кўтаринки кайфият, янада катта орзу-ниятлар билан 
кутиб олишмоқда.

Тоштемир МУРОД,
“Ўзбекистон овози” мухбири.

Миллий матбуот марказида Уй-жой ком-
мунал хизмат кўрсатиш вазирлиги томонидан 
“Уй-жой мулкдорлари ширкатлари фаолияти-
ни такомиллаштириш, кўп квартирали уйлар 
бошқарувини сервис компанияларга бериш 
тажрибаси масалалари” мавзуида матбуот 
анжумани ўтказилди.

Анжуманда сўнгги йилларда республи-
камиз бўйича кўп квартирали уйларни бош-
қариш тизимини такомиллаштириш, уй-жой 
мулкдорлари ширкатлари фаолиятини туб-
дан қайта кўриб чиқиш ва бошқарув сервис 
компанияларни ривожлантириш чоралари 
кўрилаётгани, шунингдек, ушбу уйларнинг 
техник ҳолатини яхшилаш, туташ ҳудудлар-
ни ободонлаштириш борасида кенг кўламли 
ишлар амалга оширилиб, аҳолининг яшаш 
шароитларини яхшилашга эришилаётган-
лиги тўғрисида маълумотлар берилди. Шу 
билан бирга юзага келаётган муаммолар ва 
уларни бартараф этишга қаратилган қатор 
чора-тадбирлар механизми ишлаб чиқилиб, 
амалиётга татбиқ этилаётгани ҳақида ҳам 
фикр-мулоҳазалар билдирилди.

 — Ўзбекистон Республикасининг “Кўп 
квартирали уйларни бошқариш тўғрисида”ги 
қонуни 55-моддасига асосан Тошкент шаҳри-
нинг Яккасарой тумани, Жиззах ва Марғилон 
шаҳарларида 2019 йил декабрь ойидан 
2020 йил 1 майга қадар ҳуқуқий эксперимент 
ўтказиш ишлари олиб борилди, — дейди 
Уй-жой коммунал хизмат кўрсатиш вазири 
ўринбосари Назиржон Назиров. — Мазкур 
эксперимент доирасида тўпланган тажрибага 
асосан кўп квартирали уйларга хизмат кўр-
сатадиган 4 минг 430 та уй-жой мулкдорлари 
ширкатининг фаолияти, молиявий ҳолати 
21 та йўналиш ва уйларнинг техник ҳолати 
52 та йўналиш бўйича хатловдан ўтказилди. 
Хатлов натижаси асосида республикадаги 4 
минг 430 та уй-жой мулкдорлари ширкатидан 
1 минг 351 таси яхши, 1 минг 903 таси ўрта 
ва 1 минг 176 таси оғир тоифадаги ширкат-
ларга ажратилди. Аниқланган 1 минг 176 та 
оғир тоифадаги ширкатларни умумий креди-
тор қарздорлиги 642,6 миллиард сўм, ўртача 
таъриф 450 сўмни ташкил этди.

Мавжуд 1 минг 176 та оғир уй-жой мулк-
дорлари ширкатларини тугатиш орқали 209 
та бошқарув ташкилотини ташкил этиш бўйи-
ча 5 та йўналиш, 27 та вазифалардан иборат 
“Йўл харитаси” ишлаб чиқилиб, бугунги кунда 
республикамизнинг барча ҳудудларида ама-
лиётга татбиқ этилмоқда. Хусусан, Қарши 
шаҳрида 88 та ширкат тугатилиб, 12 та бош-
қарув ташкилоти тузилди. Урганч шаҳрида 
ҳам 51 та ширкат тугатилиб, 9 та бошқарув 
ташкилоти тузилмоқда. Бундан ташқари, 
республикамизнинг барча туман, шаҳарла-
рида оғир тоифадаги  уй-жой мулкдорлари 
ширкати фаолияти тугатилиб, бошқарув таш-
килотларини ташкил этиш бўйича ўрнатилган 

тартибда ишлар олиб борилмоқда. 2020 йил-
нинг 15 декабрь ҳолатига кўра, 455 та оғир 
тоифадаги  уй-жой мулкдорлари ширкати 
фаолияти тугатилиб, 134 та янги бошқарув 
ташкилоти ташкил этилди.

Мазкур ширкатларнинг тижорат банкла-
ри олдида юзага келган муаммоли кредит 
қарздорликларини сўндириш ва аҳолининг 
ширкатлар олдидаги қарздорликларини 
ундиришда янги ташкил этилган бошқарув 
ташкилотларига амалий ёрдам кўрсатиш 
кўзда тутилган. Бу каби чоралар аҳолига 
кўрсатиладиган сервис хизматлар сифатини 
ошириш ҳамда яшаш шароитларини яхши-
лашга хизмат қилади.

Қолаверса, кўп квартирали уй-жой бош-
қаруви тизимининг молиявий фаолиятини 
тизимли йўлга қўйиш ва тўловлар шаффоф-
лигини таъминлаш мақсадида уй-жой мулк-
дорлари ширкатларига шартнома асосида 
бухгалтерлик ҳисобини юритиш, консалтинг 
хизматлар кўрсатиш ва уй-жой мулкдорлари 
ширкатларидан мажбурий бадаллар йиғиш 
хизматлари кўрсатадиган 14 та “Ягона ҳи-
соб-маркази” ДУК ва уларнинг туман (шаҳар)
ларда 56 та филиали ташкил этилди.

Натижада, мажбурий бадал тўловлари 
ундирилиши 2019 йилда 257,9 миллиард 
сўм ёки 86 фоизни ташкил этган бўлса, 2020 
йил 15 декабрь ҳолатида бу кўрсаткич 335,3 
миллиард сўм ёки йиллик режага нисбатан 99 
фоизни ташкил этмоқда.

Шунингдек, уй-жой мулкдорлари шир-
катлари ёки турар-жой ва нотурар-жой 
мулкдорлари билан шартнома асосида кўп 
квартирали уй-жой фондини ҳамда унинг 
атрофидаги ҳудудларни сақлаш ва фойдала-
ниш борасидаги тизимли ишларни самарали 
ташкил қилиш мақсадида, Уй-жой коммунал 
хизмат кўрсатиш вазирлиги ҳузурида жами 
13 та “Таъмирлаш-тиклаш хизмати” давлат 
унитар корхоналари ҳамда уларнинг 98 та 
шаҳар ва туман филиаллари ташкил этилди. 
Шу билан бирга ушбу “Таъмирлаш-тиклаш 
хизмати” ДУКлар негизида “Тез коммунал 
хизмат” сервислари ташкил этилиб, “1184” 
қисқа рақами орқали диспетчерлик хизмат-
ларини кўрсатмоқда. Бугунги кунда “Тез 
коммунал хизмат” сервислари томонидан кўп 
квартирали уйлар учун 40 дан ортиқ хизмат 
турлари кўрсатилмоқда. 

Кўп квартирали уйларнинг 27 минг 549 
таси уй-жой мулкдорлари ширкатлари, 8 минг 
218 таси бошқарув ташкилотлари томонидан 
бошқарилмоқда. 1 минг 633 таси эса ўзини ўзи 
бошқаришдаги бўлган уйларни ташкил этмоқда.

Маълумотларга кўра, сўнгги 4 йилда 22 
минг 700 дан ортиқ кўп квартирали уйлар 
мукаммал ва жорий таъмирдан чиқарилган. 
Ушбу ишларни амалга ошириш учун 3 минг 
588 та уй-жой мулкдорлари ширкатига тижо-
рат банклари томонидан 1467,1 миллиард сўм 

миқдорда имтиёзли кредит йўналтирилган. 
Ушбу кредитлар ҳисобидан асосан уйларнинг 
том қисми, фасадлари, подъездлар таъмир-
ланди. Кириш йўлакларига темир эшиклари 
ва кодли қулфлар ўрнатилган. Лекин кўп 
квартирали уйларнинг ички муҳандислик 
коммуникациялари, хусусан, уй ички иссиқлик 
таъминоти тизимини таъмирлашга ва қайта 
тиклашга етарли эътибор қаратилмаган. Бу-
нинг натижасида бугунги кунда иситиш мавсу-
мида уйларга иссиқлик энергияси етказишда 
муаммолар юзага келмоқда. Бу эса аҳолининг 
ҳақли эътирозларига сабаб бўлмоқда.

Ўтган даврда кўп квартирали уйларни 
таъмирлаш учун ажратилган банк кредит-
лари таҳлиллари, кредит фоизларининг 
юқорилиги, қарздорликни қайтариш даражаси 
жуда пастлиги, қарз миқдорини кескин ошиб 
кетишига, бу эса банк кредит маблағлари 
ҳисобидан ишларни амалга ошираётган 
ширкатларни иқтисодий ночор аҳволга олиб 
келаётганлиги, ўз навбатида келгусида банк 
кредитларини жалб этиш самарасиз эканли-
гини кўрсатмоқда.

Мавжуд муаммони ҳал этиш ва кўп квар-
тирали уйларнинг техник ҳолатини сақлашда 
олиб борилаётган фаолиятнинг узлуксизлиги-
ни таъминлаш ҳамда ширкатларнинг молия-
вий ҳолатини соғломлаштириш мақсадида 
вилоят уй-жой коммунал хизмат кўрсатиш 
бошқармаси ҳузурида “Кўп квартирали 
уйларни таъмирлаш жамғармаси” ташкил 
этилди. Жамғарма маблағлари маҳаллий 
бюджет ҳисобидан ҳамда қонунчилик билан 
тақиқланмаган бошқа манбалар ҳисобидан 
шакллантирилмоқда. Жамғарма маблағлари 
ҳисобидан кўп квартирали уйларни бошқа-
риш органларига танлов асосида, қайтариш 
шарти билан фоизсиз ссуда ажратилади.

Хусусан, тугатилаётган ширкатларни банк-
даги ҳисоб рақамларини ёпиш, тугатилаёт-
ган ширкатларга хизмат кўрсатган тижорат 
банкларида бошқарув ташкилотининг икки-
ламчи ҳисоб рақамларини очиш, ширкатлар 
зиммасидаги банк кредит қарздорликларини 
бошқарув ташкилотининг шу иккиламчи ҳисоб 
рақамларига жойлаштириш йўли билан мав-
жуд қарздорликларни бошқарув ташкилотига 
ўтказиш ишларини амалга оширишнинг янги 
механизми ишлаб чиқилди ва амалда қўлла-
нилмоқда.

Бир сўз билан айтганда, кўрилаётган бу 
каби чоралар аҳолига кўрсатиладиган сервис 
хизматлари сифатини ошириш ҳамда яшаш 
шароитларини яхшилашга хизмат қилади.

Тадбир сўнггида бугунги кунда кўп кварти-
рали уйларда истиқомат қилаётган аҳолини 
қийнаётган муаммолар бўйича журналистлар 
берган саволларга мутахассислар жавоб 
қайтарди.

Ўз мухбиримиз.

«ЎЗБЕКГИДРОЭНЕРГО»НИНГ ИНВЕСТИЦИЯВИЙ 
ЛОЙИҲАЛАРИ, МОДЕРНИЗАЦИЯ ИШЛАРИ
аҳолини узлуксиз электр энергия билан таъминлашга хизмат қилади

ТЎПАЛАНГ СУВ ОМБОРИ ВА 
ГИДРОЭЛЕКТРОСТАНЦИЯЛАР
халқ фаровонлиги ҳамда мамлакат тараққиётига хизмат қилмоқда

Сариосиё туманида жойлашган Тўпаланг сув омбори 
мамлакатимиздаги энг йирик иншоотлардан бири ҳисобланади. Улкан 
ҳавзанинг узунлиги 14 километр,  чуқурлиги қарийб 200, эни эса 450-500 
метрни ташкил қилади. Марказий Осиёдаги энг баланд тўғонли (187 метр) 
гидроиншоотга Ўзбекистоннинг энг баланд чўққиси – денгиз сатҳидан 4688 
метр баланддаги Ҳазрати Султон музликларидан оби-ҳаёт келади. 

ҳисса қўшганлар муносиб тақдирланди

ЯНГИЛИК

Тантанали байрам тадбирида 
сўзга чиққан Қуйи Чирчиқ тумани 
ҳокими Акмалхон Холмуродов ҳамда 
“TCT Cluster” МЧЖ бош директори 
Фирузбек Акобиров йиғилганларни 
яқинда республикамиз миқёсида 
кенг нишонланган Қишлоқ хўжалиги 
ходимлари куни ва бугунги ҳосил байрами 
билан табриклади. Дунёдаги энг қадимий 
ва олижаноб касб эгалари ҳисобланган, 
эл-юрт дастурхонини тўкин қилишдек 
ғоятда муҳим соҳанинг залворли юкини ўз 
елкасида кўтариб келаётган ризқ-рўзимиз 
бунёдкорлари – миришкор деҳқон, 
заҳматкаш чорвадор ва пиллакорлар, 
моҳир сувчи ва ирригаторлар, ўз ишининг 
ҳақиқий устаси бўлган механизатор ва 
агрономлар, соҳанинг жонкуяр олимлари 
ва мутахассисларининг келгусидаги 
ишларида улкан зафарлар тилади.

Ширкатлар тугатилмоқда...
Жорий йилнинг 15 декабрь ҳолатига кўра, 455 та оғир тоифадаги  уй-жой мулкдорлари ширкати фаолияти 

тугатилиб, 134 та янги бошқарув ташкилоти ташкил этилди

 Давоми, бошланиши 1-бетда. 

Тоғ этакларидаги қурилиш ишлари 1982 
йилда бошланган бўлиб, дастлаб 120 мил-
лион метр куб сув сиғимига мўлжалланган 
эди. Кейинчалик бунёдкорликлар яна давом 
эттирилди. Ҳозирги кунда оби ҳаёт ҳажми 500 
миллион метр кубни ташкил қилмоқда. Ўтган 
йиллар давомида ҳудудда 13 миллион метр-
дан ортиқ ер усти ишлари, 130 километрдан 
зиёд цемент-бетон ва 6 минг метрдан ошиқ 
ерости қурилишлари бажарилгани қувонарли. 
Шу билан бир қаторда, ҳар бири 12 мегаватт 
электр энергия ишлаб чиқарадиган 2 та агре-
гат фойдаланишга топширилди. Иккитаси эса 
ўрнатилаяпти. Булардан ташқари, “Зарчоб-1” 
ва “Зарчоб-2” кичик гидроэлектр станциялар 
барпо этилмоқда. Уларнинг иш бошлаши би-
лан умумий қувват 250 мегаваттга етказилади 
ҳамда вилоятнинг шимолий ҳудудлари – Са-
риосиё, Узун, Денов, Олтинсой ва Шўрчи ту-
манларининг аҳолиси электр энергияси билан 
тўлиқ таъминланади. 

– Ўтган йилнинг 30 апрель куни Президен-
тимиз Шавкат Мирзиёев Тўпаланг гидроэлектр 

станцияси фаолияти билан яқиндан танишган 
эди, – дейди “Тo`palanq НРD Platium” масъ-
улияти чекланган жамияти директори ўрин-
босари Саъдулла Асадов. – Давлатимиз раҳ-
бари сув омбори ва электр энергия манбалари 
қурилишида аввало сифат ва самарадорликка 
эътибор қаратишимиз лозимлигини алоҳида 
таъкидлади. Шунга асосан, бунёдкорликлар 
жаҳон талабларига тўлиқ жавоб берадиган 
махсус мосламалар ёрдамида назорат қилиб 
борилмоқда. 

– Сув – ҳаёт дегани деб бежиз айтмаган 
доно халқимиз, – дейди Сариосиё туманидаги 
«Шодмон-Шокир» фермер хўжалиги раҳбари, 
ЎзХДП фаоли Шокиржон Мирзаев. – Оби-ҳаёт 
бор жой гуллаб-яшнайди, фаровонлик бўлади. 
Шу боис ота-боболаримиз сувни эъзозлаб, 
исроф бўлишига йўл қўймаган. Тўпаланг сув 
омборини эса шубҳасиз табиат мўъжизаси ва 
инсон ақл-заковатининг маҳсулига қиёслаш 
мумкин. Ундан оқаётган бебаҳо неъмат Са-
риосиё, Денов, Олтинсой, Шўрчи, Қумқўрғон 
туманларидаги 101,7 минг гектар майдонни 
оби-ҳаёт билан таъминлаётган бўлса, яқин 
келажакда  Шеробод, Музработ, Қизириқ ва 
бошқа туманлардаги 103 минг гектар ернинг 
сув танқислигига барҳам берилади. Бир сўз 
билан айтганда, Тўпаланг сув омбори ва гид-
роэлектростанциялар халқ фаровонлиги ҳамда 
мамлакат тараққиётига хизмат қилади.   

Абдумалик ҲАЙДАРОВ,
“Ўзбекистон овози” мухбири.

2020 йил учун режалаштирилган 667 ўрнига 1000 та янги иш ўрини яратилди.

НУРОБОДНИНГ КУЧ-ҚУДРАТИ ОШМОҚДА

Ўзбекистон Республикасининг “Таълим 
тўғрисида”ги Қонуни қабул қилинганлиги 
ушбу соҳага янги сифат ўзгаришларни 
олиб келди. Қонунга мувофиқ, таълимнинг 
қуйидаги турлари мавжуд бўлиб, уларга 
мактабгача таълим ва тарбия, умумий ўрта 
ва ўрта-махсус таълим, профессионал 
таълим, олий таълим, олий таълимдан 
кейинги таълим, кадрларни қайта тайёр-
лаш ва уларнинг малакасини ошириш ва 
мактабдан ташқари таълим киради.

Шунингдек, Вазирлар Маҳкамасининг 
2017 йил 22 майдаги “Олий таълимдан ке-
йинги таълим тизимини янада такомиллаш-
тириш чора-тадбирлари тўғрисида”ги қаро-
рига асосан, умумий қабул қилинган халқаро 
стандартларни ҳисобга олган ҳолда фалсафа 
доктори (PhD) ва фан доктори (DSc) илмий 
даражалари амалиётга жорий этилди.

Олий таълимдан кейинги таълим таянч 
докторантура, докторантура ва мустақил 
изланувчилик институтлари шаклларида 
амалга оширилмоқда.

Илмий даражалар берувчи илмий кен-
гашлар тизими қайта кўриб чиқилиб, дис-
сертациялар ҳимоясининг кескин кўпайиши, 
экспертиза сифатини ошириш, таълим ва 

илм-фан соҳаларидаги сифат ўзгаришлар-
ни эътиборга олган ҳолда илмий кенгашлар 
сони 40 тадан 96 тага етказилди. Илмий 
кенгашлар таркиби юқори малакали мута-
хассислар ҳисобидан мустаҳкамланиб, тар-
кибида 1500 дан ортиқ мутахассис-олимлар 
фаолият кўрсатиб келмоқда.

Олий ўқув юртидан кейинги таълим-
нинг 2 поғонали тизимида 2018 йил мобай-
нида жами 758 нафар талабгор, жумладан 
517 нафари фалсафа доктори (PhD) ва 
241 нафари фан докторининг илмий дара-
жалари (DSc) Олий аттестация комиссияси 
томонидан тасдиқланди.

Хусусан, статистик маълумотларга 
кўра, 2013–2018 йилларда жами 1146 
нафар талабгор, жумладан 517 нафари 
фалсафа доктори (PhD) ва 629 нафари 
фан доктори илмий даражаси (DSc) Олий 
аттестация комиссияси томонидан тас-
диқланди.

Мамлакатимизда амалга оширилаётган 
ислоҳотлар диссертация ҳимояларига ҳам 
ўз таъсирини ўтказмай қолмади. Масалан, 
2013 йилдан 2017 йилнинг II-чорагигача 
амалда бўлган тизим шароитида 1 ойда 
ўрта ҳисобда 9 тадан диссертация ҳимояси 

ўтказилган, янги тизим шароитида эса бир 
ойда ўрта ҳисобда ойига 84 та диссерта-
ция ҳимояси амалга оширилмоқда. 

Жамиятимизда хотин-қизлар учун 
яратилаётган шароитлар натижасида фал-
сафа доктори (PhD) илмий даражасида 
тасдиқланганлар таркибида аёллар 34%ни 
ва фан доктори (DSc) илмий даражасида 
тасдиқланганлар таркибида 30%ни ташкил 
этмоқда.

2018 йилнинг 9 ойи якунлари бўйича 
Олий аттестация комиссияси Раёсатида 
жами 1358 та аттестация иши кўриб чи-
қилди. 187 нафар талабгор фан доктори 
илмий даражасида, 571 нафар талабгор 
фалсафа доктори илмий даражасида, 106 
нафар талабгор профессор, 77 нафар 
талабгор катта илмий ходим ва 353 нафар 
талабгор доцент илмий унвонларида тас-
диқланди ҳамда 3 та фан доктори, 19 та 
фан номзоди ва 18 та PhD дипломи ност-
рификация қилинди. OAK Раёсатида 24 та 
аттестация ишларига рад жавоби берилди.

2020 йил I-чорагида фалсафа доктори 
(PhD) ва фан доктори (DSc) учун диссер-
тация тадқиқотларини олиб бораётган 
изланувчиларнинг диссертация мавзулари 
техика фанларида 59 тани (PhD), тарих 
фанларида 60 та (PhD) ва 47 та (DSc), 
иқтисодиёт фанларида 69 та (PhD) ва 47 
та (DSc), фалсафа фанлари 84 та (PhD) ва 
50 та (DSc), филология фанларида 88 та 
(PhD) ва 51 та (DSc), юридик фанларида 
104 та (PhD) ва 53 та (DSc), педагогика 
фанларида 106 та (PhD) ва 54 та (DSc), 
сиёсий фанларда 160 тани (PhD), ис-
ломшунослик фанларида 162 тани (PhD)
ташкил этган.

2020 йил II-чорагида фалсафа доктори 
(PhD) ва фан доктори (DSc) учун диссерта-

ция тадқиқотларини олиб бораётган изла-
нувчиларнинг диссертация мавзулари фи-
зика-математика фанларида 82 та (PhD) 
ва 40 та (DSc), кимё фанларида 92 та 
(PhD) ва 41 та (DSc), биология фанларида 
98 та (PhD) ва 43 та (DSc), геология-ми-
нералогия фанларида 107 та (PhD) ва 44 
та (DSc), техика фанларида 109 та (PhD) 
ва 44 та (DSc), қишлоқ ҳўжалиги фанла-
рида 157 та (PhD) ва 51 та (DSc), тарих 
фанларида 168 та (PhD) ва 53 та (DSc), 
иқтисодиёт фанларида 177 та (PhD) ва 
55 та (DSc), фалсафа фанларида 197 та 
(PhD) ва 59 та (DSc), филология фанлари-
да 203 та (PhD) ва 60 та (DSc), география 
фанларида 222 та (PhD) ва 63 та (DSc), 
юридик фанларида 225 та (PhD) ва 63 та 
(DSc), педагогика фанларида 231 та (PhD) 
ва 65 та (DSc), тиббиёт фанларида 268 та 
(PhD) ва ҳоказо.

2020 йил III-чорагида фалсафа доктори 
(PhD) ва фан доктори (DSc) учун диссер-
тация тадқиқотларини олиб бораётган 
изланувчиларнинг диссертация мавзула-
ри физика-математика фарларида 58 та 
(PhD) ва 29 та (DSc), кимё фанларида 60 
та (PhD) ва 30 та (DSc), биология фанла-
рида 62 та (PhD) ва 30 та (DSc), геоло-
гия-минералогия фанларида 65 та (PhD), 
техика фанларида 31 та (PhD) ва 66 та 
(DSc), қишлоқ ҳўжалиги фанлари 84 та 
(PhD) ва 35 та (DSc), тарих фанларида 90 
та (PhD) ва 37 та (DSc), иқтисодиёт фанла-
рида 94 та (PhD) ва 37 та (DSc), фалсафа 
фанларида 105 та (PhD) ва 40 та (DSc), 
филология фанларида 108 та (PhD) ва 
41 та (DSc), география фанларида 119 та 
(PhD) ва 42 та (DSc), юридик фанларида 
119 та (PhD) ва 43 та (DSc), педагогика 
фанларида 120 та (PhD) ва 43 та (DSc), 

тиббиёт фанларида 144 та (PhD) ва 45 
та (DSc), исломшунослик фанларида 161 
тани (PhD) ташкил этган.

Давлат статистика қўмитасининг маъ-
лумотига кўра, 2019 йилда Ўзбекистон 
Республикаси бўйича таянч докторантура 
институтларида таҳсил олувчилар 2247 
тани, қабул қилинганлар 1013 тани ва би-
тирувчилар 335 тани ташкил этади ва бу 
кўрсаткич ўтган йилга нисбатан 483 тага 
кўпайган.

Ўзбекистон Республикаси бўйича док-
торантура мавжуд ташкилотлар сони жами 
74 тани ташкил этиб, шулардан 38 таси ил-
мий ташкилотларда, 36 таси олий таълим 
муассасаларида жойлашган.

Дастлабки маълумотлар бўйича 
2019 йилда жами ишланмалар ҳажми 
853,4 млрд. сўмни ташкил этиб, улардан 
давлат секторидаги ишланмалар 314,7 
млрд. сўмни, тадбиркорлик секторидаги 
ишланмалар 429,2 млрд. сўмни, олий 
таълим секторидаги ишланмалар 106,7 
млрд. сўмни, хусусий нотижорат сектори-
даги ишланмалар 2,8 млрд.сўмни ташкил 
этади.

Фан соҳалари бўйича 2019 йилда жами 
харажатлар ўтган йилга нисбатан 13,9 
% га ошиб, 602,3 млрд. сўм бўлганлиги, 
шундан табиий ва техника фанлари 387,0 
млрд. сўмни, тиббиёт ва қишлоқ хўжалиги 
фанлари 106,6 млрд. сўмни, ижтимоий 
ва гуманитар фанлар 108,7 млрд. сўмни 
ташкил этган.

Илмий-тадқиқот ва тажриба-конструк-
торлик ишланмаларига жами харажатлар 
602,3 млрд. сўмни ташкил этиб, шундан 
давлат сектори бўйича 304,4 млрд. сўм-
ни, тадбиркорлик секторида 191,0 млрд. 
сўмни, олий талим секторида 104,1 млрд. 

сўмни ва хусусий нотижорат секторда эса, 
2,8 млрд. сўмни ташкил этган.

2019 йилда инновацион лойиҳаларни 
амалга оширган кичик корхона ва микро-
фирмалар сони 3753 тани ташкил этган 
бўлса, иқтисодий фаолият турлари бўйича 
энг катта кўрсаткич ишлаб чиқариш саноа-
тига тўғри келиб, 1979 тани ташкил этди.

Шунингдек, инновацион корхона бу 
— белгиланган статистик ҳисоб даврида 
маълум бир инновацияни жорий қилган 
корхона ҳисобланади.

2019 йилда бажарилган ва сотилган ин-
новациялар ҳажми 26293,8 млрд. сўм бў-
либ, шундан юқори кўрсаткичлар Тошкент 
шаҳрида 47,6 % ни ва Андижон вилоятида 
15,0 % ни ташкил этган.

Ўзбекистон Республикасида иннова-
ция 3 турга бўлинади. Булар технологик, 
маркетинг ва ташкилий инновациялардир. 
2019 йилда жами жорий қилинган инно-
вациялар 4689 тани ташкил этиб, шундан 
4427 таси технологик инновациялар, 128 
таси маркетинг ва 134 таси ташкилий ин-
новациялардир.

Юқоридагилардан келиб чиққан ҳол-
да хулоса қилиб шуни айтиш мумкинки, 
мамлакатимиздаги илм-фан тараққиёти 
ҳамда илмий-тадқиқот ишлари натижалари 
амалиётга жорий этилиши халқимизнинг 
фаровонлигини оширишга, иқтисодиёти-
мизни юксалтиришга ва ижтимоий ҳаё-
тимиз тубдан ўзгаришига ҳамда “Учинчи 
Ренессанс”га замин бўлиб хизмат қилади.

Қодир МУСАЕВ,
Давлат статистика қўмитаси 

юридик бўлими бошлиғи. 
Шерзод АХУНОВ,

бош юрисконсультант.

Фахриддин ЗОЙИРОВ, 
Самарқанд вилояти 

Нуробод тумани ҳокими
САНОАТ ВА ҚИШЛОҚ ХЎЖАЛИГИ
Туманимизда бугун амалга оширилаётган ис-

лоҳотларни, ўзгариш ва янгиланишларни яқин ўт-
мишда хаёлимизга ҳам келтира олмасдик. Башорат 
қилишни ҳам ақл бовар қилмасди. Бироқ бугунги 
тарихий ўзгаришлар афсона эмас, ҳақиқат. Гапни 
кўпайтирмай аниқ рақамларга эътиборингизни 
қаратмоқчиман. 

Президентимизнинг 2020 йил 9 январдаги 
Қарори билан 2020 йилда туманимизда 10,0 млн. 
доллар миқдорида тўғридан-тўғри хорижий инвес-
тициялар ўзлаштирилиши режалаштирилган бўлиб, 
жорий йил якуни билан ушбу режа 102,5 фоизга 
бажарилиши таъминланди. Жумладан, “Мароканд 
цемент инвест” МЧЖ ҚК томонидан қурилиш мате-
риаллари ишлаб чиқариш лойиҳаси доирасида 6,3 
млн. долларлик ҳамда “Шелкова Агрохим Ўзбекис-
тон” МЧЖ ҚК томонидан кимёвий дори воситалари 
лойиҳаси доирасида қиймати 1,2 млн. долларлик 
асбоб-ускуналар, “Нур обод агрокултирал техноло-
гия” МЧЖ ҚК томонидан 245 минг доллар миқдори-
да тўғридан-тўғри хорижий инвестициялар шаклида 
жалб қилинди.

Ўтган даврда туманнинг ташқи савдо айланмаси 
30,6 млн. долларни ташкил этиб, унинг таркибида 
экспортнинг ҳажми 1,5 млн. доллар, импорт ҳажми 
29,1 млн. долларни ташкил этмоқда. Ўтган йилнинг 
мос даврига нисбатан экспорт 185,8 фоизга ўсган 
бўлса, импорт ҳажми эса 94,4 фоизга камайган.

Бугунги кунга қадар 4 млн 800 минг АҚШ долла-
ри миқдорида маҳсулотлар экспорти амалга оши-
рилиб, 3,4 млн. долларлик саноат ҳамда 1,4 млн. 
долларлик қишлоқ хўжалик маҳсулотлари экспорт 
қилинишига эришилди.

Бундан ташқари, жорий йилда 3 та янги корхона 
экспорт фаолиятига жалб қилиниб, улар томонидан 
200 минг доллардан ортиқ маҳсулотлар экспорт 
қилинди. Шунингдек, туманда экспорт географияси 
кенгайиб, экспорт қилинаётган давлатлар сони 8 та-
дан 14 тага (Украина, Эрон, Арманистон, Ҳиндистон, 
Бирлашган Араб Амирлиги, Грузия ва бошқа давлат-
лар), экспорт қилинаётган маҳсулот турлари эса 22 
тадан 38 тага кўпайди. 2021 йилда эса 7 млн. дол-
ларлик экспорт ва 12 млн. долларлик инвестиция 
маблағлари жалб қилиниши прогноз қилинмоқда. 

2020 йил учун шаклланган 45 та лойиҳа доира-
сида 113,3 млрд. сўмлик (шундан 46,3 млрд. сўм 
ташаббускорлар ўз маблағлари, 67,0 млрд.сўм банк 
кредитлари, хорижий кредитлар ва инвестициялар) 
инвестициялар ўзлаштирилишига эришилди ҳамда 
441 та янги иш ўрини яратилди. Мазкур лойиҳалар 
амалга оширилиши ҳисобига 6,8 млрд.сўм бюджет-
га қўшимча маблағлар жалб қилиниши таъминлан-
ди. Жумладан, “Теспак инвестмент” МЧЖ томони-
дан қиймати 8,5 млрд. сўмлик бўлган йиллик 29,3 
минг дона биметалл радиаторлар  ишлаб чиқариш 
лойиҳаси ишга туширилиб, 20 та янги иш ўрини 
яратилди. “Фокс пипес инноватцион” МЧЖ  томо-
нидан қиймати 7,8 млрд. сўмлик бўлган йиллик 140 
минг п/метр ПВХ қувурлари ва фитинглари  ишлаб 
чиқариш лойиҳаси ишга туширилиб, ҳозирча 10 та 
янги иш ўринлари яратилди. “Гамма виндовс сис-
тем” МЧЖ томонидан қиймати 21,1 млрд. сўмлик, 
йиллик қуввати 1,5 млн. п/метр поливинилхлорид 
профиллари ишлаб чиқариш лойиҳаси ишга туши-
рилиб, 57 та янги иш ўрин яратилди.

2017 йилнинг 12 январида Ўзбекистон Респуб-

ликаси Президентининг фармони асосида тума-
нимизда “Ургут” эркин иқтисодий зонаси ташкил 
этилган эди. Туман худудининг “Сазаған” масси-
видан 360 гектар ер майдони ажратилган бўлиб, 
ҳозирги кунда “Ургут” эркин иқтисодий зонасида 6 
та инвестор томонидан 12 та лойиҳа амалга оши-
рилди. Бугунги кунда улар томонидан 146,2 млрд. 
сўмлик саноат маҳсулотлари ишлаб чиқарилиб, 422 
та доимий иш ўрини яратилган. Келгуси йилда ҳам 
мазкур ҳудудда қиймати 240 млрд. сўмлик 4 та йи-
рик лойиҳа амалга оширилиши кўзда тутилмоқда.  

Шунингдек, умумий майдони 3,5 гектар бўлган 
“Нуробод МТП” Кичик саноат зонаси ташкил этил-
ган бўлиб, ушбу саноат зонасида қиймати 5,9 млрд. 
сўмлик жами 2 та лойиҳа амалга оширилди ҳамда 
27 тадан ортиқ янги иш ўрини яратилди. 

2021 йилда “Титанстрой” МЧЖ томонидан 
тайёр темир бетон маҳсулотлари ишлаб чиқариш 
лойиҳаси амалга оширилади. Натижада, 5,3 млрд. 
сўмлик қўшимча қувватлар яратилиб, бюджетга 86 
млн. сўмлик солиқ маблағлари тушади 15 та янги 
иш ўрини яратилади.

Туманда жорий йилда маҳаллийлаштириш 
дастури доирасида 2 та лойиҳа амалга оширилди.  
“Фокс пипес” МЧЖ томонидан импорт ўрнини бо-
сувчи экспортбоп маҳсулотлар ишлаб чиқарилиши 
йўлга қўйилди. Улар томонидан жорий йилнинг 11 
ойлигида 41,7 млрд. сўмлик, 706 мингдан ортиқ 
бирликдаги маҳсулотлар ишлаб чиқарилди. Импорт 
қисқартирилиб, маҳаллийлаштириш даражаси 47,2 
фоизни ташкил этди.

Туманимизда 2021-2022 йилларда саноат йў-
налишида 12 та лойиҳа, қишлоқ хўжалигида 31 та 
лойиҳа, хизмат кўрсатиш ва сервис йўналишини 
5 каррага ошириш лойиҳалари шакллантирилган 
бўлиб, уларнинг ишга тушиши натижасида 849 та 
янги иш ўрни яратилади. Ишлаб чиқариладиган 
маҳсулотлар натижасида республикамизга бошқа 
давлатлардан импортнинг камайишига ва экспорт 
қилиш имкониятининг ортишига эришилади ҳамда 
11,7 млн. доллардан ортиқ инвестициялар кирити-
лади. 

Қишлоқ хўжалиги соҳасида туманнинг Амир 
Темур массивидан Жом аҳоли массивигача бўлган, 
ҳудудлардан оқиб ўтувчи "Эски Анҳор" канали ёқа-
сида самарасиз 4057 гектар ер аниқланиб, мазкур 
лалми ер майдонида интенсив боғ ва токзорлар 
яратилади. Мисол учун, "Сазағон шахризода боғ-
лари" МЧЖ томонидан 200 гектарлик боғ, "Дўстлар 
меваси" МЧЖ томонидан 70 гектар боғ барпо этиш 
ишлари бошланган. 

Жорий йилда чорвачилик йўналишида умумий 
қиймати 1,1 млрд. сўмлик 2 та янги лойиҳа амалга 
оширилди. "Раззақов Акмал балиқлари" МЧЖ томо-
нидан 200 бош, "Сориқтош чорваси" МЧЖ томони-
дан 500 бош наслли қўй олиб келинди. Боғдорчилик 
йўналишида 415 гектар майдонда 12 та лойиҳа  
амалга оширилиб, 121 та янги иш ўрини яратилди. 
Жумладан, “Утаева Саодат она" МЧЖ томонидан 
18 гектар, "Марварид Қуалитес" МЧЖ томонидан 
20 гектар, "Нуробод янги тармоқ хизмати" МЧЖ то-
монидан 40 гектар интенсив боғлар ташкил этилди. 
2021 йилда қишлоқ хўжалиги йўналишида истиқ-
болли 31 та лойиҳа амалга оширилади. Тумандаги 

тижорат банклари томонидан 534 та лойиҳага 15,1 
млрд. сўмлик кредит маблағлари ажратилди. Улар-
нинг 2,1 млрд. сўми 93 та хотин-қизларга, 1,6 млрд. 
сўми эса 46 нафар ёшларга ажратиб берилди.

Олиб борилган иқтисодий ислоҳотлар, тадбир-
корлик фаолияти учун қулай муҳит яратилиши, 
саноат ва хизмат кўламини ривожлантириш нати-
жасида туман бюджетининг умумий даромадлари 
(контингент) режага нисбатан қўшимча 7,6 млрд 
сўмга ошириб бажарилди. Маҳаллий бюджет хара-
жатларини оптималлаштириш ҳисобига умумтаъ-
лим мактабларидаги мавжуд буржуйка печларини 
замонавий иситиш тизимига алмаштириш учун 569 
млн. сўм маблағ сарфланди. Шунингдек, халқ таъ-
лими тизимидаги 10 та умумтаълим мактабларига 
янги қўшимча бино ва филиаллар қурилди.

Тумандаги ишсиз фуқароларни касб-ҳунарга 
ўқитиш орқали кичик бизнес, оилавий тадбиркор-
лик, ҳунармандчилик ва касаначиликни қўллаб-
кувватлаш ва ривожлантириш бўйича 1-сон касб-
ҳунарга ўқитиш масканида 135 нафар, уста-шогирд 
мактабида 36 нафар ўқувчи қайта касбга ўқитилиб, 
бандлиги таъминланди.

РАҚАМЛИ ТЕХНОЛОГИЯЛАР
Бугун ҳаёт кўрсатмоқдаки, рақамли технология-

сиз узоққа бориб бўлмайди, ривожланиб бўлмайди.
Давлатимиз раҳбари томонидан 2020 йилнинг 

5 октябрида қабул қилинган “Рақамли Ўзбекис-
тон-2030” стратегиясини тасдиқлаш ва уни сама-
рали амалга ошириш чора-тадбирлари тўғриси-
да”ги фармони барча тармоқларда ва ҳудудларда 
рақамли технологияларни кенг жорий этиш имко-
ниятини яратиб берди, десак муболаға бўлмайди. 
Фармон билан мазкур соҳада туманимизда 2020-
2022 йилларда амалга ошириладиган ишлар аниқ 
белгилаб олинди ва туманни рақамли технология-
лар бўйича намунали ҳудудга айлантириш белги-
ланди. Ахборот технологиялари телекоммуникация 
инфратузилмасини янада ривожлантириш учун 21 
та лойиҳа амалга оширилиши режалаштирилган. 
Мобиль алоқа операторларининг 4 та янги база 
станциялари ўрнатилиб, аҳоли масканларининг 
86,5 фоизи мобиль алоқа ва 64,5 фоизи мобил 
интернет хизматлари билан қамраб олинди;

Шунингдек, 76 та халқ таълими объектларининг 
14 тасига, мактабгача таълим объектларининг 7 
тасига, тиббиёт муассасаларининг 6 тасига оптик 
толали алоқа линиялари қурилиб, юқори тезликдаги 
Интернет хизматларидан фойдаланиш имконияти 
яратилди, дастурий таъминот билан таъминланди. 
Рақамли технологиялар ўқув маркази ташкил эти-
лиши режалаштирилган.

“Наврўз” маҳалласида барпо этилган шинам ва 
барча замонавий шарт-шароитларга эга бўлган кўп 
қаватли уйлар фойдаланишга топширилди. Ноги-
ронлиги бўлган шахслар, оғир ижтимоий вазиятга 
тушиб қолган аёллар, кам таъминланган уй-жой-
сиз фуқаролардан 10 нафарига дастлабки тўлов 
пуллари тўлаб берилди. Шунингдек, 14 нафар 
меҳнат мигранти оиласи, ёш оилалар ва уй-жойга 
эҳтиёжманд фуқаролар ҳам мазкур хонадонларга 
кўчиб ўтди. Туман маҳаллий бюджет маблағлари 
ҳисобидан Нурафшон маҳалласига янги бино қу-

риб берилди. Аработа маҳалласида эса 25 ўринли 
мактабгача таълим муассасаси қурилди. Бундан 
ташқари, ҳашар йўли билан Меҳнаткаш, Ўртабўз, 
Олтинсой, Бошқудуқ МФЙларга янги бино қуриб 
битказилиб, Сарикул, Лолазор МФЙларнинг янги 
бинолари қурилиши давом этмоқда. 

ИЧИМЛИК СУВИ ТАЪМИНОТИ
Ичимлик сувисиз аҳоли ҳаётини тўла-тўкис 

қилиб бўлмайди. Яқин-яқингача кўплаб аҳоли пункт-
лари ичимлик сувига зор эди. Бир қишлоққа қувур 
тортилиб, сув келтирилса, воқеа ҳисобланарди. 
Бу иш осон эмасди-да. Бугун кўплаб қишлоқларга 
ичимлик суви олиб келинмоқда. 

Туман аҳолисини тоза ичимлик суви билан 
таъминлаш бўйича 2020 йилда Олға, Хазармали, 
Аработа маҳаллаларида янги сув иншооти қуриш 
учун бюджетдан қўшимча маблағлар ажратилиб, 
2 мингга яқин хонадон тоза ичимлик суви билан 
таъминланди. Бугунги кунда яна 2 км. ичимлик сув 
тармоғини тортиш учун керакли бўлган қувурлар 
келтирилиб, туман ҳокимлиги ташаббуси билан 
қазиш ва ўрнатиш ишлари амалга оширилмоқда. 
“Самарқандсувтаъминот” МЧЖ Нуробод туман фи-
лиали томонидан Нурбулоқ-Чимбой сув иншоотида 
қуввати паст бўлган сув ҳайдаш насоси ўрнига янги 
кўрсаткичли, Ҳиндистонда ишлаб чиқарилган насос 
ўрнатилди. Эндиликда сув олиш қуввати 3 баробар 
ошиб, Нурбулоқ ва Пўлатчи маҳаллаларидаги 10 
мингдан ортиқ аҳолини тоза ичимлик суви билан 
таъминлаш имконияти яратилди. Бундан ташқа-
ри, “Наврўз” МФЙдаги 3 та кўп қаватли уйларни 
ичимлик сув тармоқлари ва  канализация тизимига 
1,4 км. тармоқ ҳамда ичимлик сувларини кўтариб 
берувчи насос станцияси қурилиб фойдаланишга 
топширилди.

Жанубий кон бошқармасига қарашли, узунлиги 
45 км. бўлган Дамхўжа — Нуробод ичимлик сув 
етказиб берувчи сув тармоғи 7 йилдан буён иш-
латилмасдан, яроқсиз аҳволга келиб қолган эди. 
Мазкур тармоқнинг таъмирланиши натижасида 
 Нуробод шаҳарчаси ва яна 9 та аҳоли пунктла-
рининг 20 мингдан зиёд аҳолиси марказлашган 
сифатли ичимлик суви билан таъминланишини ино-
батга олиб, бу бўйича тахминий қиймати 45 млрд. 
сўм бўлган лойиҳа таклифлари ишлаб чиқилди ва 
юқори ташкилотларга тақдим қилинди. 2021 йилда 
марказлашган инвестиция маблағлари ҳисобидан 
3 та умумтаълим мактаблари, яъни, 13- ва 61-мак-
таблар капитал таъмирланиб, қўшимча бинолар 
қурилади. 7 та мактаб филиаллари янгидан қури-
лади, 2 та ҚВП янгидан таъмирланади, 1 та МТТ ва 
20 та оилавий боғчалар қурилиб ишга туширилади.  

ИЖТИМОИЙ ҲИМОЯ
Аҳолини иш билан таъминлаш ижтимоий ҳимоя-

нинг энг муҳим воситаси. Аммо ҳозирги, айниқса, 
бу йилги мураккаб шароитда ижтимоий ёрдамга 
муҳтож одамларни қўллаб-қувватлшага алоҳида 
эътибор қаратдик.

2020 йил давомида 667 та доимий янги иш 
ўринлари яратиш режалаштирилган бўлиб, амалда 
мингтага етказилди ёки режа 150 фоизга бажари-

лиши таъминланди. 2021 йилда ушбу кўрсаткични 
1750 тага етказиш режалаштирилган. Аҳолини 
ижтимоий қўллаб-қувватлаш мақсадида моддий 
ёрдам ва кўмакка муҳтож оилалар рўйхати, яъни 
“Темир дафтар” шакллантирилди. 1976 та ижти-
моий ҳимояга муҳтож бўлган камбағал оилалар 
рўйхатга олиниб, “Темир дафтар”га киритилди. 
Сектор раҳбарлари, корхона ва ташкилотлар, 
тадбиркорлик субъектларининг саъйи ҳаракатла-
ри билан Халқ депутатлари туман Кенгашининг 
сессиясида оилаларнинг ўз розиликлари ва сектор 
раҳбарларининг тавсияномасига кўра 1015 та оила 
камбағаллик рўйхатидан чиқарилди. Бугунги кунда 
камбағал деб қайд этилган 961 та оила ногиронлиги 
ва бошқа сабабларга кўра, “Темир дафтар” рўйхати-
да қолмоқда. Келгуси йилнинг ярим йиллигида 495 
та оиланинг 511 та меҳнатга лаёқатли аъзолари иш 
билан таъминланиб, уларни камбағаллик рўйхати-
дан чиқариш бўйича Халқ депутатлари туман Кен-
гашига таклифлар киритилиши режалаштирилган.  
Пандемия даврида 1789 та камбағал оилага жами  
1,7 млрд. сўм бир марталик нақд пул маблағлари 
берилди. “Саховат ва кўмак” умумхалқ ҳаракати 
доирасида 2,2 млрд. сўмлик асосий турдаги озиқ-
овқат маҳсулотлари тарқатилди. Бундан ташқари, 
маҳаллий бюджет маблағлари ҳисобидан 3 та тез 
тиббий ёрдам машинаси,   42,0 млн. сўмлик 20 та 
ногиронлик аравачалари ҳамда тиббий реабилита-
ция жиҳозлари олиб берилди.

2020 йилнинг ўтган даврида туманда 56 нафар 
ёлғиз аёл, 140 нафар оғир ижтимоий вазиятга ту-
шиб қолган хотин-қизлар рўйхати шакллантирилди. 
37 нафари ишсиз хотин-қизларнинг бандлигини 
таъминлаш дастурига киритилган бўлиб, ҳозирда 
31 нафар хотин-қизларнинг бандлиги таъминланди. 
2018-2020 йилларда уй-жой шароитини яхшилашга 
муҳтож бўлган 20 нафар, шундан 18 нафари ноги-
ронлиги бўлган хотин-қизларга бошланғич тўлов-
ларсиз уй-жойлар ажратилди. Ҳомийлар томонидан 
ҳам хотин-қизлар бандлигини таъминлаш мақсади-
да камбағаллик рўйхатида бўлган, ишсиз 18 нафар 
хотин-қизга замонавий тикув машиналари топши-
рилди. 60 нафар хотин-қиз касб-ҳунарга ўқитилди.

ЁШЛАР ВА СПОРТ
Ёшлар саломатлиги ва соғлом турмуш тарзини 

спортсиз тасаввур этиб бўлмайди. 
Тумандаги 38 та ёпиқ ва 211 та очиқ спорт ин-

шоотлари қайта хатловдан ўтказилиб, соат 16-00 
дан 23-00 гача аҳолига бепул фойдаланиш учун 
берилиши белгиланган. Қиймати 4,4 млрд. сўмлик 
спортнинг барча турлари билан шуғулланиш имко-
ниятига эга ёпиқ турдаги “Болалар спорт мажмуаси” 
қурилиб фойдаланишга топширилди. Бугунги кун-
да ушбу мажмуада спортнинг тўққиз тури бўйича 
белгиланган режа-графиклар асосида тумандаги 
маҳаллаларда жамоалар шакллантирилиб, мусо-
бақалар ўтказилмоқда.

Туманимизда сўнгги уч йилда 46 нафар спортчи 
Ўзбекистон чемпионлигини қўлга киритишди. Улар-
нинг 12 нафари спортнинг кураш, 27 нафари қўл 
жанги, 2 нафари гандбол, 3 нафари волейбол, 2 на-
фари эса белбоғли кураш тури бўйича ғолибликни 
кўлга киритди. Бугунги кунда туманда тадбиркорлар 
томонидан 20 га яқин министадионлар ташкил 
қилинган бўлиб, ҳозир шароит ва имкониятлардан 
келиб чиққан ҳолда бундай турдаги спорт иншоот-
ларини кўпайтириш сектор раҳбарлари олдидаги 
муҳим вазифа бўлиб турибди.

Янги йил байрами арафасида лойиҳа қий-
мати 2,6 млрд. сўмлик “Ёшлар маркази” биноси 
фойдаланишга топширилади. Бундан ташқари, 
туманда 2020-2021 йиллар давомида ёшлар билан 
ишлашнинг янгича тизимини жорий этиш бўйича 
чора-тадбирлар Дастури асосида 4,6 млрд. сўмлик 
маблағнинг кенг мақсадли йўналтирилиши кўзда 
тутилган.  

Хуллас, ютуқларимиз ўзимизники. Бироқ олдин-
да катта вазифалар, ҳал этилиши лозим бўлган 
вазифалар турибди. Короновирус пандемияси 
сабабли баъзи режаларимиз тўлиқ бажарилмади. 
Янги — 2021 йилда ҳар қачонгидан ҳам ғайрат 
билан ишлашимиз керак бўлади.  

СТАТИСТИКА

МАМЛАКАТИМИЗ ИЛМ-ФАНИ ТАРАҚҚИЁТИ КЎРСАТКИЧЛАРИ
Сўнгги йилларда мамлакатимизда давлатимиз томонидан илм-фанга 

нисбатан катта эътибор қаратилмоқда. Ушбу соҳанинг ҳуқуқий асослари 
мустаҳкамланмоқда. 2017-2021 йилларда Ўзбекистон Республикасини 
ривожлантиришнинг бешта устувор йўналиши бўйича Ҳаракатлар 
стратегиясида белгиланган вазифаларга асосан бугунги кунда таълимнинг 
барча бўғинларига илм-фанга нисбатан эътибор ортиб бормоқда. 
Ўзбекистон Республикаси Президентининг 2018 йил 7 майдаги “Иқтисодиёт 
тармоқлари ва соҳаларига инновацияларни жорий этиш механизмларини 
такомиллаштириш бўйича қўшимча чора-тадбирлар тўғрисида”ги қарорида 
илм-фан ва инновацион тадқиқот фаолияти самарадорлигини ошириш, бу 
борада яратилган илмий натижаларни ишлаб чиқаришга кенг жорий этиш 
масалалари белгилаб берилган. 

Ёнилғи маҳсулотлари орасида 
бошқаларига нисбатан энг хавфлиси 
табиий газдир. Табиий газнинг тўлиқ 
ёнмаслиги, газ оқимининг бехосдан ва 
ҳар хил омилларга (қувурларнинг теши-
лиши, авариялар) кўра узилиб қолиши, 
хона ичида газ тўпланиши, газ плитаси-
ни ёқиб қўйиб, соатлаб хабар олмаслик, 
иситиш печларига газни улашда хавф-
сизлик чораларини кўрмаслик ҳамда 
бепарволик портлаш, ёнғин чиқиши, 
шунингдек, ис газларидан заҳарланиш 
ҳолатлари билан боғлиқ бахтсиз ҳоди-
саларни келтириб чиқараяпти.

Бундан ташқари, аҳоли томонидан 
қўлбола, стандарт талабларига жа-
воб бермайдиган асбоб-жиҳозлардан 
фойдаланиш, газ тармоқларига резина 
шланг орқали уланиш, дудбуронни тоза-
ламаслик ва уй ичини иситиш мақсадида 
очиқ оловдан фойдаланиш оқибатида 
фуқароларнинг ис газидан заҳарланиши 
ҳамда ҳаво-газ аралашмаси чақнаши 
туфайли ёнғин содир бўлиб, одамлар 
ҳалок бўлиши ҳолатлари кузатилмоқда.

Ис гази энергияни кўп ишлатишдан 
пайдо бўладиган ва атроф-муҳитга 
тез тарқаладиган заҳарловчи газдир. У 
асосан кўмир, табиий газ ва бошқа тур-
даги ёқилғиларнинг тўлиқ ёнмаслигидан 
юзага келади. Нафас олаётган ҳавомиз 
таркибида 0,01 фоиз ис газининг бўлиши 
кишини ўлимга етаклаши ҳеч гап эмас. 
Суюлтирилган газдан нотўғри фойда-
ланилганда ҳам атрофдаги одамлар ва 
жониворлар заҳарланиши мумкин. Чунки 
суюлтирилган газ таркиби пропан — 
портловчи ва тез ёнувчи газдан иборат. 
Бас, шундай экан, газдан фойдаланиш, 
печь ва каминларни ишлатишда бепарво 
бўлманг! Озгина эҳтиётсизлик оқибатида 
соғлигингиз, мол-мулкингиз хавф остида 
қолишини асло унутманг!

Жавоҳир РАҲИМОВ,
Миробод тумани ФВБ ФДТ ва 

ФМ бўлинмаси бошлиғи, лейтенант.

ИС ГАЗИДАН 
ЭҲТИЁТ 
БЎЛИНГ!

Бомуротов Бобир Бомурот ўғлининг ишга тиклаш учун судга мурожаат қила олмаслигига ўша вақтда 
Ўзбекистон Республикаси Меҳнат Кодексининг  18-моддаси тўсқинлик қилган.

Бомуротов Бобир Бомурот ўғли 
1976 йил 4 октябрда Қашқадарё 
вилояти Косон тумани Нартибаланд 
қишлоғида туғилган. Тумандаги 
умумий ўрта таълим мактабини би-
тириб, 1995-2000 йилларда Қозоғис-
тон Республикасининг Экологик-гу-
манитар академияси ҳуқуқшунослик 
факультетида сиртдан ўқиб, олий 
маълумотли ҳуқуқшунос дипломини 
олган. ИИВ Қоровул қўшинларига 
қарашли ҳарбий қисмда муддатли 
ҳарбий хизматни ўтаб, 2002 йилдан 
Қашқадарё вилоят ИИБ Косон ту-
ман Қўриқлаш бўлимига ишга қабул 
қилинган. 2008 йилда ҳуқуқшунос-
лик йўналиши бўйича Ички ишлар 
вазирлиги академияси сиртқи бўли-
мини тамомлаган.

Бомуротов Бобир Бомурот ўғ-
лининг газетамиз Бош муҳарририга 
йўллаган мурожаатидан иқтибос:

“Мен Ўзбекистон Президентига, 
Ватанимга, халқимиз тинчлиги ва 
фаровонлиги, осойишталиги учун 
хизмат қилишга доимо тайёрман. 
Ички ишлар ходими бўламан, жи-
ноятчиликнинг олдини оламан, деб 
болалигимдан орзу қилиб, милицио-
нер бўлиш учун тинмай ўқидим ва 
ИИВ Академиясига ўқишга кирдим. 
Қашқадарё вилоят ИИБнинг махсус 
инспекцияси ходимлари мени ички 
ишлар органларида ишлаш ҳуқу-
қидан маҳрум қилишди. Уларнинг 
менга нисбатан қилинган туҳматни 
қўллаб-қувватлаши, нотўғри хулоса 
чиқариши оқибатида севган касбим-
дан асоссиз айрилдим”...

Эндигина 33 ёшни қоралаган, 
ўзига қўйилган вазифани ҳалол 
бажариб, ишлаган жойида аҳоли 
ҳурмат-эътиборига сазовор бўлган, 
юқори раҳбарият назарига тушган, 
хизмат пиллапояларидан муваффа-
қиятли кўтарилиб келаётган Бому-
ротов Бобир Бомурот ўғли  2009 йил 
29 апрелда Қашқадарё вилоят Ички 
ишлар бошқармаси бошлиғининг 
буйруғига асосан “Ички ишлар идо-
раларида хизматни ўташ ҳақидаги 
муваққат Низомнинг 69-моддасига 
асосан, яъни ички ишлар идоралари 
ходими номига номуносиб хатти-
ҳаракатлар содир этганлиги учун” 
ишдан бўшатилди.

Хўш, Бомуротов Бобир Бомурот 
ўғли қандай номуносиб хатти-ҳара-
катлар содир этган?

У 2003 йил ноябрь ойидан 2005 
йил апрель ойигача Косон туман 
ИИБ Пўлати қўрғони бўлимида 

навбатчи ёрдамчиси вазифасида 
ишлаган. 2005-2008 йилларда кино-
лог, туман ИИБ статистика бўлимида 
кичик инспектор бўлган. Туманнинг 
Чироқчи қўрғонида ҲООБ профи-
лактика инспектори вазифасида 
ишлаётган кезларида, 2009 йилнинг 
апрель ойи бошларида тўсатдан 
хизмат вазифасидан озод қилинган... 

Бомуротов Бобир Бомурот ўғли  
2009 йилнинг январь ойида Косон 
тумани Чироқчи қўрғонида профи-
лактика инспектори вазифасида 
ишлаб юрган кезларида Сурхон 
қишлоғида  яшовчи, “Ҳумоюн Қо-
сим ўғли” номли фермер хўжалиги 
раиси Бобораҳим Худоёров “Жу-
маева Момохол” номли фермер 
хўжалиги раиси Момохол Жумаева 
ва унинг турмуш ўртоғи Эргаш  
Ражабов билан низоли ер май-
дони устида ўзаро жанжаллашиб 
қолади. Улар бир-бирини куракда 
турмайдиган сўзлар билан ҳақорат 
қилишади. Профилактика инспек-
тори жанжалкашларни муросаи-
мадорага чақиради, “Бир жойнинг 
одамларисизлар, арзимаган ишга 
талашиб, ўз обрўларингизни тўк-
манглар”, дейди. Воқеани ҳужжат-
лаштирмасдан, уларни яраштир-
моқчи бўлади. Лекин натижа бўл-
майди. Шундан кейин Бомуротов 
Бобир Бомурот ўғли ноилож ишни 
ҳужжатлаштиришга мажбур бўла-
ди. Томонлар бир-бирини ҳақорат 
қилганлиги учун у Маъмурий жа-
вобгарлик тўғрисидаги Кодекснинг 
41-моддаси билан уларга нисбатан 
маъмурий баённома тузади. Икка-
ла томонга ҳам ён босмасдан, иш 
материалларини Жиноят ишлари 
бўйича Косон туман судига ўтка-
зади. Суд 2009 йил 12 февралда 
мазкур маъмурий ишни кўриб 
чиқиб, иккала томонни ҳам Ўз.Р 
МЖтКнинг 41-моддаси билан ҳу-
қуқбузар деб топади ва 33-моддани 
қўллаган ҳолда Момохол Жумаева, 
унинг турмуш ўртоғи Эргаш Ража-
бов ҳамда Бобораҳим Худоёровга 
энг кам иш ҳақининг бир баравари 
миқдорида, яъни, 28 040 сўмдан 
жарима жазосини тайинлаш ҳақида 
қарор қабул қилади.

Хўш, нима бўпти, икки томонга 
ҳам бирдай енгил жазо чораси 
қўлланилибди-ку, дерсиз. Тўғри, ҳа-
қиқатан ҳам, шундай бўлган. Лекин 
Момохол Жумаеванинг ўғли Эркин 
Ражабов профилактига инспектори 
унинг онасининг тарафини олмагани 

учун ИИБ тизимида ишлаётган “яқин 
танишлари” орқали Бобирдан ўч 
олиш пайига тушади.  

2009 йил 3 апрелдан 4 апрелга 
ўтар кечаси Эркин Ражабов “Ҳу-
моюн Қосим ўғли” номли фермер 
хўжалиги раиси Бобораҳим Худоё-
ров “Жумаева Момохол” номли 
фермер хўжалиги ҳудудидаги 
ариқлардан бирига кўмилган ме-
талл қувурни қазиб олиб, трактори 
билан тортиб кетаётганини кўради. 
2009 йил 8 апрель куни шу ҳудудда 
профилактика инспектори бўлиб 
ишлаётган Бомуротов Бобир Бому-
рот ўғли туман ИИБга чақирилади. 
Унга Эркин Ражабов томонидан 
ёзилган шикоятни кўрсатишади. 

Унда кўрсатилишича, Эркин Ра-
жабов профилактика инспекторига 
“Жумаева Момохол” номли фермер 
хўжалиги еридан темир қувурлар 
ўғирлангани ҳақида хабар қилган. 
Бомуротов Бобир Бомурот ўғли шу 
ҳолат бўйича Бобораҳим Худоёров 
устидан жиноий иш очиш ва уни 
қаматиш учун гўё Эркин Ражабовдан 
300 минг сўм миқдорида пул талаб 
қилган. Эркин Ражабов 2009 йил 
8 апрелда талаб қилинган пулнинг 
150 минг сўмини Бомуротов Бобир 
Бомурот ўғлининг ВАЗ 2106 русум-
ли автомашинасида, профилактика 
инспектори Шерали Муҳаммадиев 
иштирокида унга берган...

Аслида ҳудуддаги “Бўстон” СФУ 
раиси Суюн Рўзиев томонидан 
“Бўстон” СФУга тегишли металл 
қувур номаълум шахслар томони-
дан 2009 йил 3 апрелдан 4 апрелга 
ўтар кечаси ўғирлаб кетилганлиги 
ва қонуний чора кўриш ҳақида 
Косон туман ИИБ бошлиғи номига 
ёзган билдириш хати 2009 йил 7 
апрель куни профилактика инспек-
тори Бомуротов Бобир Бомурот 
ўғлига тақдим этилган. У билдириш 
хатини ўша куни хизмат тартиби 
бўйича Косон туман ИИБни навбат-
чилик қисмидан рўйхатдан ўтказиб, 
тергов бўлимига топширган. 

Фуқаро Эркин Ражабов шикоя-
тига асосан ўтказилган хизмат тек-
шируви бўйича Қашқадарё вилоят 
ИИБ шахсий таркиб бўлими махсус 
инспекцияси томонидан 2009 йил 
17 апрель куни хулоса тайёрланади. 
Унга кўра, Бомуротов Бобир Бому-
рот ўғлини ички ишлар сафидан 
бўшатиш ва хизмат текшируви мате-
риалларида кўрсатилган ҳолатга ҳу-
қуқий баҳо бериш учун Косон туман 

прокуратурасига мазкур хулосанинг 
нусхасини юбориш белгиланган. 
Ана шу хулосага асосан Бомуротов 
Бобир Бомурот ўғли 2009 йил 29 
апрелда ички ишлар органлари са-
фидан бўшатилди.

Бомуротов Бобир Бомурот ўғли-
нинг таҳририятимиз Бош муҳаррири 
номига йўллаган мурожаатидан 
иқтибос:

“Мен инспекция ходимларига: 
“Бундай хулоса чиқаришга асос 
қани, далил қани деб сўраганимда, 
улар: “Эркин Ражабовнинг аризасини 
МХХ Косон туман бўлими ва МХХ 
Қашқадарё вилоят бошқармаси раҳ-
барияти ўз назоратига олган, агар 
шундай хулоса қилмасак, бизга гап 
келади”, деб жавоб беришди”...

Лекин...
1. Қашқадарё вилоят ИИБ ШТБ 

махсус инспекциясининг 2009 йил 
17 апрелдаги хулосаси ҳуқуқий баҳо 
бериш учун Косон туман прокура-
турасига юборилмаган. Бу ҳақда 
Косон туман прокурори, адлия кичик 
маслаҳатчиси А.Ҳамроев томонидан 
2018 йил 19 июнь куни юборилган 
24/2018-рақамли жавоб хатида 
Бомуротов Бобир Бомурот ўғлига 
маълум қилинган. 

2. Гарчи профилактика инспек-
тори Шерали Муҳаммадиев Қаш-
қадарё вилоят ИИБ ШТБ махсус 
инспекциясига Бомуротов Бобир 
Бомурот ўғли унинг иштирокида 
Эркин Ражабовдан ҳеч қандай пул 
сўрамагани ва олмагани ҳақида 
кўрсатма берган бўлса-да, унинг 
гаплари инобатга олинмади. 

3. Бундай ноҳақликдан ҳафса-
ласи пир бўлган Бомуротов Бобир 
Бомурот ўғли Қашқадарё вилоят 
ИИБ бошлиғи, полковник В.Ход-
жаевга, вилоят прокурори К.Исмои-
ловга, МХХ вилоят бошлиғига, ўша 
пайтдаги Ўзбекистон Республикаси 
Ички ишлар вазири Б.Матлюбовга, 
Омбудсман ва ҳоказо ва ҳоказолар-
га адолат истаб ариза билан муро-
жаат қилади. Унга нисбатан туҳмат 
қилинаётганини билдиради. Масъул 
мансабдор шахслар томонидан 
эса, ИИБ ШТБ махсус инспекцияси 
томонидан тўғри хулоса қилинган, 
сизни тўғри ишдан бўшатишган, 
қабилида бир хилдаги жавоблар 
олади. 

Бомуротов Бобир Бомурот ўғ-
лининг газетамиз Бош муҳаррири 
номига йўллаган мурожаатидан 
иқтибос:

“Мен ариза ва шикоятларимга 
мунтазам равишда салбий жавоб 
олиб келдим. Махсус инспекция 
томонидан нотўғри хулоса чиқарил-
гани, ноҳақ ишдан бўшатилганим 
хусусида улардан бирортаси ҳам 
холис хулоса бермади. Мен эса ўз 
номимни оқлаш ва ишга қайта тик-
ланиш умидидан қайтмадим. 

2018 йил 25 июнда шу хусусда 
яна Косон туман прокурорига му-
рожаат қилдим. 2018 йил 7 июлда 
ушбу мурожаатимга Косон туман 
прокурори Ў.Акрамов томонидан 
расмий жавоб хати олдим. Унда 
шундай дейилади: “Аниқланишича, 
вилоят ИИБ томонидан 17.04.2009 
йилда Сизга нисбатан хизмат тек-
шируви ўтказилган бўлиб, хизмат 
текшируви ўтказилишига фуқаро 
Э.Ражабовнинг мурожаати асос 
бўлган. 

Туман прокуратураси томонидан 
ўтказилган терговга қадар текширув 
жараёнида фуқаро Э.Ражабов ўз 
мурожаатида кўрсатиб ўтган 2009 
йил 3 апрелдан 4 апрель кунига 
ўтар кечаси “Жумаева Момохол” 
номли фермер хўжалиги ҳудудидан 
ўтган темир қувурлари ўғирлиги 
жинояти содир этганлиги ҳақидаги 
важи туман ИИБ ТБ томонидан 
терговга қадар текширув жараё-
нида ўз тасдиғини топмаганлиги 
аниқланди(!!).

Бундан ташқари, фуқаро Э.Ра-
жабов ушбу ўғрилик жинояти бўйича 
тўпланган ҳужжатларни  300 000 сўм 
пул эвазига туман ИИБ ТБ тергов-
чисига ўтказиб бераман, деган кўр-
сатмалари, вилоят ИИБ томонидан 
ўтказилган хизмат текшируви, шу 
билан бирга, туман прокуратураси 
томонидан ўтказилган терговга 
қадар текширув жараёнида ҳам ўз 
тасдиғини топмаганлиги, Сизнинг 
ҳаракатларингизда бирор бир жи-
ноят аломатлари аниқланмаганлиги 
сабабли 2018 йил 7 июль куни 
Ўзбекистон Республикаси ЖПКнинг 
83-моддаси 2-бандига асосан жи-
ноят ишини қўзғатишни рад этиш 
ҳақида қарор қабул қилинди”. 

Бомуротов Бобир Бомурот ўғли 
деярли ўн йил мобайнида идорама-
идора, ташкилотма-ташкилот югу-
риб, адолат излади, лекин ҳақиқат 
қарор топмади. Охир-оқибат Косон 
туман прокуратураси томонидан 
2018 йил 7 июлда мазкур иш бўйича 
фуқаро Э.Ражабовнинг шикоятида 
келтирилган кўрсатмалар, ушбу 

ўғрилик жинояти юзасидан вилоят 
ИИБ махсус инспекцияси ўтказган 
хизмат текширувида ҳам, шу билан 
бирга, туман прокуратураси томо-
нидан ўтказилган терговга қадар 
текширув жараёнида ҳам ўз тасди-
ғини топмаганлиги сабабли жиноят 
ишини қўзғатишни рад этиш ҳақида 
қарор қабул қилинди. Яъни, Бому-
ротов Бобир Бомурот ўғли айбсиз, 
лекин ишга тикланмади. Бунга нима 
сабаб? 

Бомуротов Бобир Бомурот ўғ-
лининг ишга тиклаш учун судга 
мурожаат қила олмаслигига ўша 
вақтда амалда бўлган Ўзбекистон 
Республикаси Меҳнат Кодексининг  
18-моддаси тўсқинлик қилиб кел-
моқда. Унинг 18-моддасида: “Айрим 
тоифадаги ходимларнинг меҳнатини 
ҳуқуқий жиҳатдан тартибга солиш 
ўзига хос хусусиятларга эга бўлиши 
мумкин, булар:

ходим билан корхона ўртасидаги 
меҳнат алоқасининг хусусияти;

ходим меҳнатининг шарт-ша-
роитлари ва хусусияти; 

табиий иқлим шароитлари;
ходим меҳнат қилаётган жойнинг 

алоҳида ҳуқуқий тартиби; 
бошқа объектив омиллар билан 

белгиланади”, деб ёзиб қўйилган.
Ушбу моддада давлат хизмат-

чиларининг меҳнатини тартибга 
солиш хусусиятлари қонун билан 
белгиланиши кўрсатилган бўлиб, 
милиция ходими ёки ҳозирги вақтда 
ички ишлар органи ходими ўзини 
ишга тиклаш бўйича фуқаролик 
ишлари бўйича судга мурожаат 
қилишга ҳаққи йўқ. Ноҳақ ишдан бў-
шатилган ички ишлар органи ходими 
томонидан тақдим этиладиган даъво 
ариза ана шу моддага асосан ариза-
чига суд ажрими билан кўрилмасдан 
қайтарилади. Ана шу ҳолат ҳозир 
ҳам Ички ишлар тизимида сақланиб 
қолган. 

Замон ўзгарди, дунёқарашлар 
ўзгарди. Амалдаги қонунлар, қои-
далар, низомлар ҳам шунга қараб 
ўзгариши, холис ва шаффоф бўли-
ши, ҳар бир инсон манфаатини қўл-
лаб-қувватлашга қаратилиши керак. 
Бомуротов Бобир Бомурот ўғлига 
нисбатан бўлган бу адолатсизлик 
Ички ишлар вазирлиги томонидан 
ўрганилиб, қонуний қарорга келина-
ди, деб ўйлаймиз. 

Нуруллоҳ ДОСТОН,
“Ўзбекистон овози” мухбири.

СОБИҚ ИЧКИ ИШЛАР ХОДИМИ ОРАДАН 9 ЙИЛ ЎТИБ 
АЙБСИЗ, ДЕБ ТОПИЛДИ лекин ишга қайта тикланмади...

ҚУТЛОВ

Тошкент шаҳри, Миробод тумани 
328-сонли умумтаълим мактаби томо-
нидан 2019 йилда Саидов Фаридуддин 
Бектемир ўғли номига берилган UM  
№0263685 рақамли шаҳодатнома йў-
қолганлиги сабабли 

БЕКОР ҚИЛИНАДИ.  

Тошкент шаҳар, Юнусобод тумани 
ер тузиш ва кўчмас мулк давлат корхо-
наси томонидан Худайшукуров Аббос 
Толиб ўғлига тегишли, кадастр рақами 
10:07:01:01:02:5028:0001:026 бўлган, 
Юнусобод тумани, Марказ-5, 58-уй 
26-квартирасининг кадастр ҳужжатлари 
йўқолганлиги сабабли 

БЕКОР ҚИЛИНАДИ.

Мазкур қарор ижросини таъминлаш, 
банк кредитлари молиявий кўмагида 
амалга оширилаётган инвестицион лойиҳа-
ларни ва филиаллар фаолиятини ёритиш 
мақсадида АТБ “Қишлоқ қурилиш банк” 
томонидан оммавий ахборот воситалари 
вакиллари учун Қашқадарё вилоятига нав-
батдаги пресс-тур ташкил этилди.

Тадбир доирасида журналистлар 
“Қишлоқ қурилиш банк”нинг Қашқадарё 
минтақавий филиали, Кўкдала ва Яккабоғ 
филиалларида бўлиб, таклиф этилаётган 
янги хизмат турлари ва қулайликлар, ви-
лоятда банк молиявий кўмагида амалга 
оширилаётган инвестицион лойиҳалар 
билан танишдилар. Улар дастлаб Яккабоғ 
туманида фаолият юритаётган “Делта 
ФБС технологик гроуп” МЧЖда бўлдилар. 
Корхонада ПВХдан дераза токчалари 
ишлаб чиқариш лойиҳаси амалга оши-
рилмоқда. Лойиҳанинг умумий қиймати 
2,3 миллион АҚШ доллари бўлиб, шундан 
200 минг АҚШ доллари “Қишлоқ қурилиш 
банк” томонидан йўналтирилган. Лойиҳа 
доирасида 15 та доимий иш ўрни яра-
тилган.

 “Қишлоқ қурилиш банк” Яккабоғ фи-
лиалининг яна бир мижози – Жамбул МФЙ 
ҳудудида жойлашган  “Чиройли мебель” 
МЧЖда мебель ишлаб чиқариш лойиҳаси 
амалга оширилган ва банк кўмагида замо-
навий мебеллар тайёрлаш йўлга қўйилган. 
Лойиҳанинг умумий қиймати 1.5 миллиард 
сўм бўлиб, шундан 700 миллион сўми банк 
кредити ҳисобига молиялаштирилган. 
Бу ерда йилига 6000 м2 тайёр мебель 
маҳсулотлари ишлаб чиқарилади. Банк 
томонидан бундай ташаббуслар мунтазам 
қўллаб-қувватланиб келинмоқда. 

Шундан сўнг ОАВ вакиллари Қарши 
шаҳрида банк кўмагида амалга оширилаёт-
ган бир қатор лойиҳалар билан танишди-
лар. Улар Карликхона МФЙда жойлашган 
“Биолабдермаплюс” хусусий тиббиёт кли-
никаси фаолияти билан танишдилар. Бу 
лойиҳа қиймати 200 миллион сўм бўлиб, 
йилига аҳолига 730 миллион сўмлик тиб-
бий хизматлар кўрсатиш кўзда тутилган. 

Пресс-тур дастурига кўра, асосий тад-
бир АТБ “Қишлоқ қурилиш банк” Қашқадарё 
минтақавий филиали янги биносининг очи-
лиш маросими бўлди.

Янги  бинода яратилган қулайликлар 
ҳисобига эндиликда банк мижозлари 
бухгалтерия ҳисоб-китоблари, валюта 
айрибошлаш, пул ўтказмалари ҳамда  
турли тўловлар билан боғлиқ зарур хиз-
матлардан шу ернинг ўзида фойдаланиш 
имкониятига эга бўлишди. Электрон 
навбат тизимининг мавжудлиги эса банк 
ходимлари ва мижозлар учун қўшимча 
қулайлик яратади. Филиалнинг замона-
вий банк технологиялари билан жиҳоз-
лангани эса, сифатли хизмат кўрсатиш 
имкониятини оширади. 

АТБ «Қишлоқ қурилиш банк» келгуси-
да ҳам ўз инфратузилмалари фаолияти-
ни такомиллаштириш орқали мижозлар 
ишончини қозонишга, тадбиркорлар 
фаолиятини рағбатлантиришга ва аҳоли 
даромадларини оширишга интилади. Бу 
борадаги фаолият натижалари бўйича 
республиканинг бошқа ҳудудларига ҳам 
мунтазам равишда пресс-турлар ташкил 
этиш режалаштирилган.

Ўз мухбиримиз

ПРЕСС-ТУР

Қашқадарё вилоятига навбатдаги 
пресс-тур ташкил этилди

Ўзбекистон Республикасининг “Давлат ҳокимияти 
ва бошқаруви органлари фаолиятининг очиқлиги 
тўғрисида”ги қонуни, Президентимизнинг  “Оммавий  
ахборот воситалари мустақиллигини  таъминлаш  
ҳамда  давлат органлари ва ташкилотлари  ахборот 
хизматлари фаолиятни ривожлантириш бўйича 
қўшимча чора-тадбирлар тўғрисида”ги қарори 
талабларидан келиб чиқиб, банк  тизимида  очиқлик  ва 
самарали ахборот сиёсатини амалга ошириш  чоралари  
кўрилмоқда. 

MUASSIS:

O‘ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV

Ulug4bek VAFOYEV

Mahmud TOIR

Qalandar ABDURAHMONOV

Guliston ANNAQILICHEVA

Muslihiddin  MUHIDDINOV

Bosh muharrir Safar OSTONOV

Qabulxona # (71) 233-65-45
Xatlar va murojaatlar uchun # (71) 233-12-56
Reklama va e`lonlar uchun — (71) 233-47-80, (71) 233-38-55
E-mail: info@uzbekistonovozi.uz

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ:
100000, Toshkent,  Matbuotchilar  ko4chasi,  32-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. 
Hajmi — 4 bosma taboq.

Gazeta haftaning chorshanba kuni 
chiqadi.
«O‘zbekiston ovozi» materiallarini 
ko‘chirib bosish faqat tahririyat 
ruxsati bilan amalga oshiriladi.

Ã — 1251. 1662 nusxada bosildi.
Nashr ko`rsatkichi — 220. 
t — Tijorat materiallari
O‘zA yakuni — 21:30        
Topshirilgan vaqti — 22:10.

Sotuvda kelishilgan narxda

Navbatchi:
Ravshan SHODIYEV
Sahifalovchi-dasturchi: 
Bekzod ABDUNAZAROV

1  2  3   4  5  6

Газетанинг электрон саҳифасига ўтиш учун 
QR-кодни телефонингиз орқали сканер қилинг.

8 2020-yil, 23-dekabr. Chorshanba ¹46 (32.641) www.uzbekistonovozi.uz fb.com/uzbekistonovozi twitter.com/uzbekistonovozi t.me/uzbekistonovozi info@uzbekistonovozi.uz

Hayotxon ORTIQBOYEVA

Toshtemir XUDOYQULOV

РЕКЛАМА ВА ҚУТЛОВЛАР

Адрес: Республика Узбекистан, г. Ташкент. Тел./факс: (+99871) 262-97-78, 
(+99871) 262-23-61. Моб.: (+99890) 188-15-33, (+99890) 187-52-05.

E-mail: cst2008@mail.ru Web-site: www.avtokran.uz, www.krantas.uz

ÇÀÂÎÄ «ÊÐÀÍÛ 
È ÑÏÅÖÒÅÕÍÈÊÀ»

ГАРАНТИЯ
 1 ГОД

opnhgbndhŠ h pe`khgreŠ
 ond g`j`g:

 Автокраны — 
 16, 25, 32, 50 т.

 Краномани-
пуляторы — 
 3, 5, 10 т.

 Ямобуры.
 Автовышки — 

 11, 18, 22, 28, 31м.
 Самосвалы — 

 3т, 4.5т, 9т.
Товары сертифицированы.

Маҳсулотлар сертификатланган.

